K a4 UNAHONO KUTACHIKIZA

% Ngwasakwilila, Ndumbu walunga Neville. Ou Mwata

akukisule. Ngukwechi muchuma chimwe, kumana
Kangweshi ngochoko? Ngwatondo kusakwilila Mwata,
mwamwenemwene, hakuyoyyesa mwana walunga wa
Ndumbu walunga Capps. Echi chasolokele kaha mulwola
lwalundende luze Ngwejile nakukinduluka kunyima mu
Indiana. Ngunatachikiza nge vakiko kaveshi nakusoneka eviko;
Ngunashinganyeka kaveshiko. Kaha shikaho jino Kangweshi
nakumona namuthu umweko muze, shikaho vakiko. . . Ngwejile
nakukinduluka kufuma muuyanga wa mihale. Kaha shikaho
Ngwashinganyeka Charlie mwaya nakupwa hamwe nayami,
ikiye na Nellie, kaha vakiko muze mu Kentucky, jino ha
likumbi mokomoko avali, kuhangasana mihale. Shikaho, Kachi
nanguhona kalachuma, kala muyachi wa kutungulula, jino
kwiza hano pamo mukachi ka Kukumi, kaha kuya muyanga
wa mihale na Charlie na Banks, kaha vosena muli vakiko.
Echi chinapu chuma cha chisemwa na yami. Kaha shikaho
Ngwambachile Joe. . .

2 Omu etu twapwilenga hano lwola lweka, kalamuthu kupwa
nakuviza, chize kwalumuna kufuma muze mwamwenemwene
kupwa kwakuzuma kushikumuka na-—na kututa kupwa
hano. Ngunatachikiza enu kushinganyeka echi kacheshi
kututako, oloze enu namwiza ku Arizona lwola lumwe. Yapwile
handulendi na naine muvule omwo Ngwasele chimene chikwavo;
kaha jino kujinguluka mukachi kaufuku, muze mukachi
kaufuku, omwo ize peho yakututa yashikumukile kufuma
hajipili, yapwilenga lika nayite sikisi. Huu-hu. Talenu, echi
chili mukachi kaufuku, omwo peho yituta yapwile nakwiza
nakushikumuka. Kaha shikaho mukiko chili. . .Chize chihela
chili chakwoloka muze mulwola lwa chishika, oloze chapwa
cha tuvwanda na misulu muze mulwola Iwanonga, keshi
lwavathuko. Numba tunyama vosena kufuma mujipili. Vakiko
kavahashile numba kwimanako.

3 Kaha Ngunapunga kuweluka na kwasa uta wami
waundende. Ngwa...Kumwe Ngwatondo kukulweka ove
hali uze kanyike walunga wamundende wa Capps. Kaha
Ngwambile ngwami. . .Kaha, Joe, Nanguya nakumuhana uta,
mwomwo ikiye nahase kunguhambakana yami. Etu twatela
kwasa nakwingisa, kaha Ngwapwilenga—Ngwapwilenga
nakwasa vene ha fifite yati. Kaha Ngwahanjikile na—na Joe. . .
Joe ambile ngwenyi, “Tata, Ngwafwelela Ngunahase kulinga
ngachize.” Mukweze wamundende apwile na kuviza mutwe.
Ngwapwilenga nakulombela ikiye, na mashika ahelu. Ikiye
ayile nakulovoka hahasuku nayami, kaha Ngwa. . .

4 Kala vivali mena kutuva muuta wa .22, kuhita uze mufunda
wakakahya ha twende faifi yati; chinapu cheka ha fifite, kupwa
mwomumwe, kachi chili chivali ha likumi. Shikaho jino. . . Kaha
Ngwashile pamo twende faifi yati. Kaha shikaho Ngwapwile
na tumingamba chikumako kaha Ngwahakile, kaha kachi Joe
kahashile kwasa vyosena vivali! Kangwapwile na tumingamba
chekako, shikaho Ngwahakile chindende kachihanda cha
ndambo yamwaka kupwa nakutotoka, vaze vakakwasa kwasa,
kupwa kaha hachimbwa cha ichi kuhita haze, kaha kufumisa ha
fifite yati, kaha ikiye kuvatula chimbwa muvali. Kaha chimbwa
vachihakile kumeso ami, kupwa kaha na myaka yayindende
kukula kuhambakana omu apwile ikiye. Shikaho ikiye ambile
ngwenyi, “Munatachikiza tahi? Ngwatela kuya na kumulweka
Billy kulama mahinji ami kufuma hano jino.” Talenu?

5 Shikaho, shikaho Ngwambile ngwami, “Chamwaza,
Nanguya nakumilweka chumamuka,” ngwenyi, “echa tuyenu na
kumulwekesa Ndumbu walunga Norman chize.”

6  Ngwambile ngwami, “Joe, ali vene kuhita mukaye kosena,
Kangwalizakaminako apwile hiya, naumwe pimbi...” Jino,
tuze tumingamba katwpwile twakusaliko, tukiko twengililevene
swi. Kaha kaze kachihanda, keshi heluko, Ngunashinganyeka,
chimbwa cha ichi, kaha kuhima sikisite sikisi, kaha chimbwa
cha ichi helu, ikiye kuvatula chimbwa muvali, ha fifite yati.
Ngwambile ngwami, “Kakweshi numba umwe mukayeko
nahase kwasa kanawa. Vakiko vahashile kupwa, vakakuhasa,
vahashile kupwa chumachimwe chakulingika, oloze enu
kavahashile kupwa kwasa kanawa katatu kuhambakana
vakiko.” Tuze tumingamba, katwahengeleko, kupwa kaha
kwingila muwwina kuhita mulipapilo kuze kamungamba
kwingila. Kaha Ngwambile ngwami, “Naumwe ahashile
kupwa na—na kwasa chambwende.” Chosena chakwoloka.
Ngunashinganyeka kukola cha mutwe kuseza hazevene.

7 Kaha Ngwambile ngwami, “Chamwaza, echa tuyenu
kuli Ndumbu walunga Norman,” uze azata ku Field And
Stream, Ndumbu walunga Tony Stromei kuhemena kuchihela
chamwaza.

8 Tkiye ambile ngwenyi, “Echa tuyenu kuli Billy chatete.”
Ikiye ambile ngwenyi, “Ngwa—Ngwatondo kulweka Bubby
chumachimwe.” Talenu? Kaha, hatomato, ndumbwenyi walunga
kanda lyehi alinge ngachize mwamwaza. Shikaho ikiye ngwenyi,
“Etu natuya kuze chatete.”

9 Kaha kupwa nge Ngukwechi muchikolo, Billy apwilenga
hanga muuvwalo wakusavala nawo. Kaha ikiye ambile
ngwenyi. . .Etu twayile kumaputukilo, mwomwo kunazumu
chikuma. Kaha shikaho ikiye ambile ngwenyi...Ize shinga
yemukile. Kaha Ngwambile ngwami. . .Ikiye asolokele hali
yami nge ngachize. Ngwambile ngwami, “Pamo kusanyika

chavakakuviza.” Kaha chapwile kanyike walunga wa Ndumbu
walunga Capps, muze mwakuzachila mukapete jino, na kujimba
jimo kaha chize kuvandamina. Kaha jino ikiye angulwekele
kanyike kenyi walunga kuyoya vene, kupwa kanawa.

10 Shikaho, talenu omu Kalunga alingile chize, kaha numba
lizu lya uze kanyike walunga wamundende, Joe? Kachi
kuya nakushikumuka kuli Ndumbu walunga Norman, kachi
kachapwile ngachizeko, kaha twaya. Kaha Ndumbu walunga
Capps na Ngunalinungu hamwe. Kangweshi nakuhanjikile
nge apwile malombo etu analingiko, oloze kachalumbunukile
chumachimweko kuli ikiye hali etu kupwa nachize. Kaha,
hatomato, omu mukiko...Omwo enu mwatela—enu mwatela
kupwa nalufwelelo muchuma muka enu mulinakulinga. Talenu?
Kaha, chize, lufwelelo lwenyi lwa kusanyika, kaha Billy
apwile. . .

11 Vakiko vapwile nakuhaka mo mali. Tkiye ambile ngwenyi,
“Echi chatela kupwa tunda yayisuku,” ambile ngwenyi,
“ikiye apwile nakuhakamo chamwaza nge faifi ndola
numba kwalumuna, muutatu...ha minyutu yitatu.” Kaha
Ngwashinganyekele nge nachiya nakwiza kufuma ku New
York mokomoko kulovoka mulitungu limwe mokomoko
chumachimwe. Oloze ikiye apwile nakusanyika cha muthu
na muthu, numba kupwa na Billy kachi Loyce ko, mwamono,
kaha chize chamufwetesele ikiye kulinga ngachize.

12 Kaha jino ou kanyike walunga kuyoya. Ndumbu walunga
Capps ngwenyi uze ndotolo amuhanyine lutalililo lwalundende
hakulovoka cha echi, mwamono, kufuma hakumupula. Kaha
etu tuli vakusakwilila kuli Kalunga chimene chino hali echi,
vakuwabhilila hali chize.

13 Jino, etu kwingilamo, kutwala kumusana na chimene,
kaha Ngwapwile na pamo jiola jitatu jakusaval, kaha—Nguli
vene wakuzeya. Oloze omwo eli liuka. . .lwola lwejile kuliuka,
mwomwoika, Ngwejile hamavu.

14 Kaha Mwata netavila, jino Ngwatela kuya ku Kentucky,
nge omu Ngwambile ngwami. Jino Ngwashikile lushiko
kuhanjika ha Chalumingo chimwe shimbu Ngwapwile kunyima
hano, kaha Ngwatela kulinga echi Chalumingo nachizaho,
mwomwo kukavangiza Nanguya nakupwa...Ngwatela
kukinduluka. Mwomwo Nguli nakuya cheka, ku Canada.
Shikaho Ngwa—Ngwatela kulinga echi Chalumingo nachizaho,
kaha Chalumingo nachizaho nachimene.

15 Kaha Ndumbu walunga Neville ngwenyi, “Mwomwoika ove
unahonene kuya na kumeneka vathu, na kuhanjika kuli vakiko
muminyutu yayindende?”

16 Ngwambile ngwami, “Ndumbu walunga Neville, Kangweshi
numba kusokolola Mbimbiliya yami ko, chachikalu.”
Ngwambile ngwami, “Ngwa. ..”

17 Tkiye ngwenyi, “Chamwaza, yako nakulovoka na kuhanjika
chumachimwe kuli vakiko.” Kaha Ndumbu wapwevo Neville,
Nguna—Nguna—Ngunahono kutachikiza omu weji kulingilanga.
Ikiye napu mukweze mukakushinjila. Oloze shimbu. . .

18 Kangweshi na chihela chakuhanjika omu chihela chili
chakuzala, kaha kulilumbika, kaha vyumavimwe, oloze Nguli
wakusakwilila kuli Kalunga hali kafunga nge Ndumbu walunga
Orman Neville. Wakushishika, kupwa kaha wakushishika
nge omu ahashile, Kutela, kaha kaweshi kamwivwa ikiye
kuyayavalako. Ngunatwame kunyima kuze...Ngwapwanga
na chimbwa cha ola chamwaza chakuhanjika na ikiye shimbu
Ngwapwile nakusuuluka na Ndumbu walunga Mann, kaha
shikaho Nanguya nakumulweka ikiye hali chize omwo
etu natupwa mu Colorado uno mwaka. Shikaho omwo etu
twapwanga nakuwahilila na mujimbu wenyi, kaha Ngukwechi
kuhanjika chamwaza na Ndumbu walunga Neville. Ngwambile
ngwami, “Kangweshi numba kulweka vathu chuma chimwe
hali kafunga ketu wamwaza.” Ngwambile ngwami, “Ava vathu
vakukulinga mwamwaza?”

Ngwenyi, “Kacheshi kupwa kanawako.”

Kaha Ngwambile ngwami, “Chamwaza, chize chikiko
Ngunawahilila kwivwa.”

19 Omu kafunga kusuuluka, kaha vathu kupwa vakusuuluka,
kupwa liuka lyamwenemwene, kaha jino Kalunga kupwa
wakusuuluka. Kaha Ngwashinganyeka, kumona vakiko
kusuuluka hamwe, chikumanyi muli lino likumbi lya Mujimbu
ou tuli nakutwalilaho, Ngwashinganyeka nge kusolola
mukutwalilaho cha Mujimbu na vathu na Kalunga. Talenu?

20 Kaha Nguli wakusakwilila hali Ndumbu walunga Orman
Neville, kaha pwevo lyenyi wamwaza na chisaka chenyi. Kaha
Ngwalombo nge Kalunga mwaya nakuvatulika wakushishika
kuli Ikiye na Mwomwo. Kaha kachi echi chili mwane Ikiye, echa
etu twimane muno mu mbalaka omwo Mwata Yesu mwakeza hali
etu, mwamono, kutwala etu Mukuhukula. Etu twatalilila vosena
vavali kupwa kashinakaji, Ndumbu walunga Neville, uze umwe
kupwa na livoko limwe kujinguluka hali weka, kaha kwimana
kuze ha chifwoyo, hanga kweseka kukwachilila. Talenu?
“Kahajino etu natuya nakupwa vakwalumuna, mukatando
kakandende, mukutemwina cha liso.”

Kaha vize vikuto vya mwaka naviya
nakuholoka, kaha kukatuka

kaha kwecha fweto ya hayamyaka,

Kaha kutambakana, shimbu kuhita mupeho,

“Wawawe, wawawe, ola yamwaza Yya
kulombela!”

Etu twatambuka jino.

21 Kwivwa hali Ndumbu walunga Coomers kuka cha Ukalunga
kufuma kuli Mwata, kaha shikaho ngunasakwilila hali chize.
Shikaho vyuma vyavivulu. Shikaho Ngunasakwilila kupwa hano
chimene chino. Kaha Ngwashinganyekele, kachi va. ..

22 Nguli lwolalwosena hano na kutanga chimwe, kaha
kuhanjika. Ngunashinganyeka Nguli kaha—kupwa nakwiza
nakulovoka na chimene. Kaha Ngwambile ngwami, “Ndumbu
walunga Neville, Nanguya nakutala ha koloko yawashi, kaha
pamo echa vathu kulovoka ha lwola, kaha hanjika kaha kuli
ove kufuma mumuchima wami, muminyutu yayindende; kupwa
kaha, nge etu tuli kaha. ..Nduma, vakiko kaveshi nakukopako
mokomoko kalachuma, shikaho etu kupwa mukulikata shimbu
kuchili kaha kupwa nge mukwetu wamuliuka hano, kupwa
kaha hamwe.”

Shikaho echa tulombe.

23 Yesu Wamwaza, etu tuli vakusakwilila kuli Ove ha lusesa
luze etu tunakunguluka hamwe hano. Kaha, mamalelo, nge omu
Ngwatalile ha mbalaka chimene chino, hanyima ya mukachi
kaufuku, hakuhita, Ngwashinganyekele omu Enu munema hali
chize.

2¢  Kaha Ngwashinganyekele ha chijiva chamwaka hano, kaha
namwila waunene kwimana kuze, kuze vene kuze vene hali
ou kamenga. Nge kanyike walunga wamundende, Ngwa—
Ngwemanyine hano. Mukulwane Ingram ambile ngwenyi etu
tunahase kupwa na chachivulu ha mali amandende, kaha
kufweta chumachimwe hamavu; kaha mali auchi, kwauchi
chakukwachilamo, mokomoko kwauchi chakuhana, oloze
kupwa kaha nakweseka. Omu echi chili, jino, nakumeso akuzala
na kulema apwile wamundende ha mandola tu sauzande; na
myaka twende ya kufweta chize.

25 Kaha jino, Mwata, tala hali echi jino! Kaha shimbu chapwile
muwinyike, hanga kutwama hamavu muze muwina hano,
kuhingunuinamo meya; omu Ove watushikile, ha Lizu: “Yami
Mwata nachitumbu, Nanguya nakutukumumwina meya likumbi
lyosena na ufuku, kaha naumwe pimbi nahase kuvafumisa
mulivoko Lyamiko.”

26 Lwola lwolumwe, vathu ngwavo, “Mukachi ka tukweji sikisi,
navakaya nakuyalumuna kupwa zuvo yakuwahishila jimotoka.”

27 Oloze kupwa vene masauzande a myono kupwa na Kulishitu
hano ha kamenga. Kaha mbalaka, muze mwakujimikila kupwa
nakutwalilaho. ..Vathu vava jimikile mu Lijina lya Mwata
Yesu; kusanyika ha Lijina Lyenyi, kukosa jishili javo. Vitoji
kulukaji, vakuyanjisa, tupuputa, vakumbilikita, vakulehuka,
vakulya ku kansa, vanatambuka nakufuma kukamenga; kwiza
nakwingila, kufwa, malunga na mapwevo, vanyike vamalunga
na vamapwevo, kaha kuya nakuyoya chiyoyelo chachihya, na
nyama yayihya ha mijimba yavo, kaha kutambuka cheka; kuseza

kalikoki vyavo, mikombo, na vyangocho. Ove Kalunga, eyi
myaka seti ya kuzanga!

28 Tata, Ngunanuka chimene chize etu twahakile lilolwa lya
mumbango. Kaha Ove wahanyine chimweno hano, kusolwesa
chize chihela, kupwa chakuzala kaha chato, najimbango
jamwaza; Nguna—Ngunatachikiza nge nge chize kacheshi
kuhonako. Shikaho Ngwasakwilila Ove ha vyuma vyosena.

29 Vavavulu muli vakiko vanakumisa kuzunga jita ya mwaza,
kaha vanakumisa nakusongo, kaha valamine Lufwelelo lwavo;
kupwa kuze, kuvandamina jino kufuma kukukilikita chavo,
kaha milimo yavo kuvakavangiza; kuvandamina ola ya kuvuma
cha luneta, kaha kupwa mukuyoya cheka chachihya, mujimba
wauhya. Vavavulu muli vakiko vakukula na kunyikika, vamwe
vakweze, tumbulu, kaha navyangocho. Oloze Lijina Lyove
kupwa lyakwalishiwa mwosena.

30 Jino etu tunemana hano cheka, shimbu kanda va—va
kuyoya na vafu. Ngwalombo nge Ove muya nakuwavisa Mazu
Ove chimene chino. Ngunahono kutachikiza chuma chimwe
chakuhanjika, oloze Ngwalombo nge Ove muya nakuwahisa
chize, chize Ove lwolalwosena kuchilinga, Mwata.

31 Kisula kafunga ketu, Ndumbu walunga Neville, pwevo
lyenyi. Kisula vakufwelela muliuka, lizavu lya vakakuzata
muliuka, kala membala wa mujimba. Echa, hamwe, etu natuyoya
muli chino chiyoyelo, nge mu kuyoya kwiza etu natukaya
nakupwa na Kuyoya cha Hayamyaka.

32 Tukafweko chimene chino kumbata kwoloka kufuma mu
Shipilitu na Lizu, nge etu pamo Kkuliwahisa etu vavene
shimbu etu natutambuka nakuya kufuma muvikolo chimene
chino, kujina mumuchima yetu kuyoya chiyoyelo chamwaza
kuhambakana etu tuli nacho kunyima. Etu twalombo echi mu
Lijina lya Yesu. Amena.

33 Jino, Ngwa—Ngwasokolwele Mbimbiliya hano, kaha
chasolokele kupwa minyutu yayindende kunyima okwo. Nguli
mu Kusoloka 3, shikaho Nanguya nakutanga hano, ha—ha
Mujimbu wa Liuka lya Lauchiseya.

3¢ Kaha Ngwatondo kuvilika, nawa, Ndumbu walunga
Neville apwile nakungulweka; Ndumbu walunga Parnell,
nge omu Ngwasolokele nakutala hamavu kaha kumumona
ikiye natwame hano, kupwa—kupwa nakuhizumuka, kusali
ya Memphis. Ha—ha...kala enu munatachikiza kulihi kulya
chamwaka, muze mwapwilenga Litanda, ikiye apwilenga na—na
mbalaka yitwame kuze, kweseka kuneha muvisete kaha kuwana
kachi kuliko umwe wakujimbala mujila kana uze vatongwele
kukuyoya, uze ikiye nahase kuhasa kuhichila mumulimo wa
Kulishitu. Kaha ikiye kusoka ha Chalumingo, mwomwo ya
kutangisa hakupwa mumbalaka, kaha—kaha chize chikiko
kupwa wakushishika na ndumbu walunga. Kaha etu twatondo

kutachikiza nge kutangisa nachiya nakusokoloka ha Chimwe
naufuku unakavangizaho, mulungu unakavangizaho. Kaha
Ngunatachikiza enu vosena vanamisanyika kuya nakwivwa
Ndumbu walunga Parnell kuneha mujimbu wenyi wakufuma
kuli Kulishitu.

35 Kaha jino echa tutange kufuma mu Kusoloka kapetulu 3,
chihanda kaha, kuhanjika nge etu natutanga eyi Mbimbiliya.
Mwomwo, chuma Nanguhanjika chihase kuhona, oloze chuma
Ikiye mwahanjika kacheshi kuhonako. Kaha Ngunahono
kutachikiza oho hakuputukila, chumamuka chakulinga, kulihi
kwakuya, oloze Nguli kaha nakutanga mu Chisemunuino cha
Liuka lya Lauchiseya.

...soneka kuli kangelo wa liuka lize...lili ku
Lauchiseya ngwove; Ou apwa Amene, chinjiho
wakushishika wamuchano, kaha mukakulivanga
kunyuma vyakutanga kuli Kalunga ikiye nambe
ngwenyi;

Ngunatachikiza milimo yove,...nomu unazeneka
kupwa chipwe ututa chipwe uwahyangu: Ngunazange
ngwami. . .kachi nge wapwanga ututa mokomoko
uwahyangu.

Ngocho mwomwo unapu salusalu, kaha kawatutako
mokomoko  kawazumako, shikaho nangukusaza
mukanwa kami.

Mwomwo weji kwambanga ngwove, Ngumukaluheto,
kaha ngunawane mo luheto lwaluvulu, ngwove
kangwahona chuma mnachimweko; kaha wunahona
kutachikiza ngwove ove yove vene uli nakumona
lupi. . .umukakuvindama, . . .wahutwa, . . .
ukapuputa, . . .uli nauvu:

Shakaho nawa nangukulweza mangana ngwami
landa uluwakutomesa lyehi mukakahya kuli yami,
mangana upwenga mukaluheto;...namahina atoma
mangana uvwale, kaha kuchina sonyi yove yauvu wove
nayisoloka; na maji akukwita hameso, ove mangana
umone.

Aminyi veshovo Ngwazanga, Ngweji
kuvahanjikilenga nakuvazangamisa: shikaho hakako
muchima, walumuke.

36 Munatachikiza, kumwe muze, nge omu Ngwapwile
nakutanga, Ngwa...Kachi ove muya nakungukonekela
munyutu kaha, Ngwa—Ngunawane chihela chize chevwakana
kuwaha kuli yami, kaha Ngunahono kutachikiza okwo
chapwilenga jino. Hano hakiko chili.

...kaha wunahono kutachikiza ngwove kaweshi. . .
nakumona lupi, . . .umukaku vikuvindama, . . .
vakuhutwa, . . .ukapuputa, . . .uselesele:

37 Mamalelo, yami, chize chinapu chifwanyisa hano cha
liuka lya lelo! Jino, echi chili, Ngwa—Ngwashinganyeka nge
chisemunuino cha liuka hano, nge etu tuli nakuhanjika
ha...Mukikovene, Ngukwechi chisemunuino cha liuka kwiza
nakulovoka jino mu mikanda. Oloze hakupwa Chisemunuino
cha Liuka lya Lauchiseya chize etu tuli nakwingila, echa tutale
ha seteko.

38  Kangwazangile kumbata kala mutwe wachihande
mokomoko kalachuma, mwomwo etu katweshi. . .kuhanjika
kaha ha usendo, nge omu tuli nakumona kuhanjika ha kala
chuma Mwata mwaya nakutwaminyina etu kulinga, oloze
chumachimwe chize nachiya nakutukafwa.

39 Echa kushinganyeka ha Chisemunuino cha Liuka lya
Lauchiseya na seteko yalelo. Nge omu Ngunatachikiza,
Kangweshi nakumona kalachuma chakuhonesako, halwola
luno, Kwiza cha Mwata Yesu, kuweluka wa kulizanga cha Liuka
Lyenyi. Ngunashinganyeka umwe wa—wa upolofweto. . .

40 Zau, kwiza muze mumotoka, etu kwendesa mumakumbi
avali, kufuma ku Tucson, hano, hazevene sauzande milosi, Billy
na Yami. Kaha shikaho etu, jino, chize kachapwile kuhokola kala
jishimbiko. Etu twatwamine mwakwoloka. Ngwatwamine kuze,
kachi ikiye kwendesa, kaha Ngwa—Ngwalyalangile—kulyalanga
ha kuvunga nge uta na hamala kunyima. Ngwamumwene ikiye
kuya kuze. Ngwambile ngwami, “Vandamina munyutu kaha,
kanyike walunga.”

Jino, etu vanatulweke, “Hana Kesale vyatela Kesale.”

41 Jino etu kwiza nakushikumuka hano ufuku unahichi,
kanyike wapwevo wamundende nasavala haze kulyalanga
mujila, pamo na myaka yitatu yakusemuka; naye afwile muwina.
Kanyike umwe walunga, kwiza, kwiza kufuma ku R.O.T.C,,
kupwa namyaka eyiteni yakusemuka, kutambukisa handulendi
na twende milosi ha ola, kusali ya chimoswe kusali ya jila,
kujiha. Kaha Ngwashinganyeka ikiye apwile nakufwa, nawa.
Kahajino enu munahase kutachikiza chuma muka echi.

“Hana Kesale vyatela Kesale.”

42 Vathu vakuzeneka mulonga kufwa. Wamundende wa myaka
yitatu yakusemuka kanyike wapwevo kujimbalisa kuyoya
chenyi, mwomwo ya liswalale wakupenda, talenu, kwendesa
ha handulendi na twende mailosi ha ola yimwe, kufwanyisako,
kusali yakuhenga mujila. Kwiza nakukanduka helu hapili, kaha
kumwasa, kaha kumujiha muli vakiko vyosena hano hamwe.
Ngwa. . .Ikiye apwilenga nakufwa, nawa. Shikaho jino enu
munahase kumona, chipwethuhu lizavu lyakuzeneka mulonga
lyapwile nakulinga. . .

43 Jino uze kanyike walunga ali namulonga wa manyinga atuta.
Talenu? Ngunashinganyeka kachi muthu navamuwana mujila,
nakunwa, ikiye vatela kumuhana myaka likumi, hazevene,
hamulonga wa kulingisa. . .kujiha chakuzangisa; kala muthu,
mwomwo ikiye kupwa kaha. . .kala muthu.

44 FEtu, etu katweshi kulinga kala kuwaha na milinguko.
Echi chinapu chakupola. Vishinganyeka vya kalunga kupwa
na mwangana, mwangana wakwoloka, ali wakwoloka.
Oloze milingu kupwa nakutanda, enu munahase kulanda
kalachuma; kwonga, makuli, kwiva, kalachuma cheka. Nge
omu Ngwahanjikanga Vyalumingo vinahichi: kaha kutala kuze
enu muli, talenu, kwauchi oloze vyuma vyakuchongonona.
Oloze mwangana wakwoloka nahase kulingisa jishimbi jenyi
ivene. Kaha enu munahase kujiha muthu; enu munahase kupwa
mukamilingu wamwaza, chize chakwoloka, munahase kufuma
kuli chize. Talenu? Kaha shikaho, echi chili—echi chili. . .

45 Kukasunuka chinapu chishinganyeka chamwaza, oloze
kacheshi kuzachiwako. Kupwa nge muka communism, vyuma
vyosena mukulifwana; kwivwakana kanawa, oloze kuzachiwa
chauchi. Nduma. Ize...Kalunga jila yenyi yakupwa na
Mwangana, nge Ndavichi omu apwile, apwilewakwoloka,
kaha ove ukwechi kwimanyina havishinganyeka vyove. Nge
twamina umwe kaha kaha mukuta wamashishi, mokomoko
navyangocho, ove kaweshi kumbata vivali mokomoko vitatu
kufuma muli vakiko. Jino, enu kumwanga vyosena hamwe, ove
twaya na kala muyachi wa chishinganyeka.

46 Shikaho etu tunawane seteko, lelo, vakulizanga ha Kwiza
cha Mwata.

47 Oloze, shimbu Ndumbu walunga Neville na Yami, kaha
ava vandumbu vamalunga vali nakweseka kupwa kafunga,
Ngukwechi chuma chimwe havishinganyeka vyami jino, vize vili
nakwiza nge omu etu twatela kuhanjika.

48 Chize chili, Ngukwechi mukanda likumbi likwavo kufuma
kuli pwevo wakalemesa. Kangwahashile kupwa nachoko;
chejile nakuhita muli muthu weka. Kaha ikiye apwile vene
nakungupula muvihanda vihanda, mokomoko kweseka. Apwile
nakuhanjika, “Kumana enu...Kamweshi kuhasa kupwa
Christian Bussiness Men kulinga chuma chimwe chakwimika
Ndumbu walunga Branham?” Ambile ngwenyi, “Mwomwo
ikiye akwechi ou mukanda unalovoka jino vavuluka ngwavo
Chisemunuino Cha Liuka lya Lauchiseya, kuneha cheka.” Kaha
ngwenyi, “Ikiye ali kaha nakupula kunangula cha Pendekosita
muvihanda vihanda.” Ngwenyi, “Jino ikiye ali nakuhanjika
ha chinjikizo chatete kacheshi kuhanjika mumalimiko.”
Kaha ambile ngwenyi, “Kahajino, ikiye ali wakufumbukila
mapwevo.” Kaha ou apwile mukakunangula. Kaha vanyike
vamalunga, vamwe masepa vamwaza vaze Ngukwechi muno

mukaye. Ikiye. . . Vakiko vali mukachi ka masepa vamwaza vaze
Ngukwechi. Kaha ikiye ngwenyi, “Jino...”

49 Kaha ou lunga na pwevo, Ngwapwile nakulya kulya
chachimene na vakiko; vakiko ngwavo, “Ndumbu walunga
Branham, tala hali echi. Munahase kushinganyeka echi?” kaha
kukoka mukanda.

Ngwambile ngwami, “Chamwaza, ndumbu wapwevo, ikiye
kevwushishileko.”

50  Vaze vanyike vamalunga vangulwekele nge nevo apwile
mukakunangula wapwevo, kaha ikiye kayileko ha Mujimbu.

51 Kaha jino ikiye ngwenyi muno, ikiye ngwenyi, “Jino ikiye
ngwenyi, ‘Pwevo katela kupwa na lisesa lya vathu ko.”” Ambile
ngwenyi, “Ngachilihi Phebe mu Mbimbiliya, mukakumukafwa
Paulu?”

52 Punduvene, ikiye apwilenga nakulanjisa vikumba. Kaha
Paulu ahulile vathu...Enu mwashinganyeka Paulu mwaya
nakuhanjika, “Echa mapwevo vahole kulu mumauka,
kavavetavilile = vakiko kuhanjika,” kaha kwalumuka
nakujinguluka na kuhanjika, “Jino, Phebe, mukakukafwa
mu Mujimbu wamwaza, ikiye mwaya nakunangula maufuku
amandende”? Mwomwoika, ikiye mwalimbalaka na lizu lyenyi.
Talenu?

53 Kaha ngwenyi, jino, helu lya vyosena (Ngwafwelela apwile
Esther, apwile umwe wava kakuyula mu Mbimbiliya.), ngwenyi,
“Pwevo apwile mukakusopesa mu Mbimbiliya. Kachi echi
kacheshi lisesa lya vathu ko!”

3¢  Kaha ava vakakusekasana vaze vahindukile muno muliuka
keshi kunyima chikumako, ikiye ambile ngwenyi. . .Jino, pwevo
lyenyi ngwenyi, “Ndumbu walunga Branham, chize lwola
lwosena cheji kungukomwesa.”

Ngwambile ngwami, “Mwomwoika, ndumbu wapwevo,
nachineha ngachilihi chikomwesa kuli ove?”

Ngwenyi, “Chamwaza, hano hali pwevo mukakusopesa.”

% Ngwambile ngwami, “Ize ikiko milingu, keshi liuka ko.
Chize kacheshi nachuma chimweko na liuka ko.”

56 Paulu ambile ngwenyi, “Echa vakiko vapwenga mwishi
ya kwononoka, nge omu mukiko mwanambe lushimbi.”
Kaha lushimbi kaweshi kuhasa kuhaka pwevo kupwa
kapilishituko; keshi kuhashiwako. Enu kanda lyehi mumone
kapilishitu wakulitulaho. Enu kamwamweneko pwevo kupwa
kapilishitu, kumwe mu Mbimbiliya. Enu kamwamweneko
pwevo mukakunangula, mu Mbimbiliya. Punduvene.

57 Vamwe vavo vapwilenga tupolofweto vamapwevo, kaha
navyangocho; Miliyame na veka vakuhandunuka. Kaha
Esther. .. Umwe wavo apwile mukakusopesa wa Isalele. Lwola

lumwe vakiko vapwile mwangana wapwevo hali vakiko, kaha
navyangocho nge ngachize, mwangana na mwangana wapwevo.
Hakufwa cha mwangana, uze mwangana wapwevo atela
kuswana palanga mwangana mukwavo, kaha navyangocho.

58  Mu—mu  Tucson, Arizona, etu tukwechi pwevo
mukakusopesa muze mumbongi. Ou ukiko mulonga mbongi ili
yakupihya. Kaha etu tukwechi...Pwevo Kkeshi namulimo
mumilinguko. Ikiye keshi namulimo mu...kala ngolo
muliukako.

59 Chihela chenyi napu mwangana wapwevo hembo.
Kuweluka wa chize, ikiye keshi nachuma chimweko. Kaha
etu tunatachikiza nge kupwa Muchano. Enu kamweshi kuya
nakuwana. . . Ngunatachikiza chize kuvwuma cha mwaka, oloze
Yami ngunapu wakwimanyinako.

60  Kaha Ngunatachikiza chize, hanyima ya kuya chami
nakufuma hamavu, jize jitepau na mikanda kuya nakupwa
hakuyoyela, kaha enu vavavulu vana kuya nakuwana, muze
mumakumbi, nge echi chinapu vene Muchano, mwomwo
Nanguhanjika echi mu Lijina lya Mwata.

61 Jino, etu tweji kulikomokela omu pwevo, uze napu
pwevo wamwaza, kaha ikiye nanehe hamavu na lunga lyenyi
wakushishika, lunga wamwaza, vamwe vanyike vamalunga
vamwaza vaze Ngwaliwanyine navo, vakiko malunga, vaze
kanda lyehi Nguliwanenavo. Kaha washi washi washi, haze
vene vakiko vevwile Mujimbu, vakiko vavalanjishile hali Chize,
wani handulendi peseti. Jino, chize chejile kaha nakufuma
hakutongola, jila kaha nahase kwiza.

62 Jino, chihula chili, hano. Ngwapwanga nakushinganyeka
chize, talenu, jino mwomwoika Mwata apwile nakungunehela
kunyima. “Kaha kuhona kutachikiza, kuhona kutachikiza. . .
Kuhona kutachikiza; ove uli uselesele, ulinakumona lupi,
wahutwa, ukapuputa, kaha unahono kutachikiza.”

63 Shimbu kanda Nguhete haze, Ngunahase kuhihisa chuma
muka Ngwambile ngwami makumbi amandende kunyima
okwo, hano mu Mujimbu, Ngwafwelela mukiko chapwile, Uze
Kalunga Wa Kano Kaye; nelavisa meso avathu, mangana vakiko
vahase vene kulifukula liyavolo mukuzata cha kulifukula.
Enu vosena munakwachisa echi? Enu vosena mwevwushishile?
[Chikungulwilo ngwacho, “Amena.”—Muka.]

6¢  Kaha jino muze mu Mujimbu woumwe, Ngwanehele mutwe
wachihande, nge, pwevo wakuvwala mwausunda, kupwa
wakuzeneka kalemesa, ikiye napu, wakutela kumusopesa
kuze chihela Chakusopesa nge mukaujila wamujila. Chize
kwivwakana nge chaungeji.

Echa ngunehe chifwanyisa chachindende.

65 Jino, hano hali attorney mu mbongi, mukweze walunga,
kaha ikiye ali lunga wamwaza. Nge—nge mukamilingu,
Ngunashinganyeka ikiye kupwa wakalemesa nge kala,
milingu yenyi. Kaha jino ikiye kuya na kanyike uze apwile
napuho. Vakiko kupwa muzangi na kusomboka. Vakiko kupwa
kuvihanda vyosena kaha vyuma vyavinene, kaha vakiko
kunwa hamwe. Makumishilo, ikiye. . .Ikiye ali na limbo lya
mwaza. lkiye ayoya mulihata nenyi. Ikiye nashinganyeka
kanawa mukachi ka vathu. Oloze ikiye. . . Vosena vavali kunwa.
Ikiye kuvwala jiputula, kambu jakuteula, kupwa kulilenga,
vyumavimwe kupwa mwausunda, mapwevo vamwaza kulisolola
vavene. Chamwaza, ikiye kaya kulikako, numba limwe, chipwe
umwe wavo.

66 Shikaho, kutambuka nakwingila, chikolo nachishisaho
kuli vakiko, kwiza pwevo kufuma muliuka lya Mbaputishiti
mokomoko liuka lya Mesondisiti, ikiye na lunga lyenyi. Jino, ou
pwevo. ..

67 Echa tuchilingise kupwa Mesondisiti, mwomwo Mesondisiti
kuya chindende kuhambakana kujila kuhambakana
Mbaputishiti; vyosena kuvangila Tesitamende Yayihya ya
Mbaputishiti, vakiko vafwelela mukujila. Oloze, kakavulu,
Mbaputishiti kaveshi kuya mukujila ko, talenu. Vakiko
kavafwelele muchuma kanako. Shikaho jino, jino, echa tulingise
kupwa Mesondisiti mwomwo vakiko vafwelela mukujila.

68  Kaha jino pwevo wa Mesondisiti kutambuka nakuya
kuchikolo kuli ou pwevo, mujila yoyimwe. Lunga lyenyi kupwa
na...Echa kuhanjika nge ikiye mukakutala likungumbuwa,
kaha, mokomoko ufwishi yimwe. Chamwaza, ou pwevo wa
Mesondisiti kutala hali pwevo mukwavo.

69 Kaha omu uze chambamilonga kuya nakulovoka kufuma
mumbaka. . .Lijina lyenyi ikiye John; kuhanjika lijina lyenyi
John. Jino, kanda kushinganyeka hali chize jino. Nguli kaha
nakumbata majina akulyonga jino. Kaha lijina lyenyi John.
Chamwaza, ikiye kupwa nakuya na Ralph. Kaha chize kupwa
na lijina lyakulyonga, vyosena vya echi, talenu, kupwa kaha
mumujimbu, nakupwa na chifwanyisa.

"0 Chamwaza, chuma chatete munatachikiza, kuchiwanyino
chawala, Ralph kumukumbata cheka. Chamwaza, ikiye kupwa
kaha mukakahya, mwomwo ikiye ali muzangi cheka na
Ralph, ikiye kushinganyeka. Jino, hanyima chindende, Ralph
kuputuka kuliwana nenyi. Kaha ikiye nahase kuhaka hali
John, kulikokela kumeso eyi. Kaha ikiye kushinganyeka
pato wautongwe, mwomwo ikiye kuhasa kulaha na Ralph,
wakusomboka kuli John. Talenu, uze pwevo keshi numba
nakuvwala chakalemesako, kaha ikiye kushinganyeka vyauchi
hali chize.

1 QOloze ou pwevo waka Mesondisiti nakatula kufuma
muchuma chikwavo. Ikiye kulinga, pamo, kuya kuliuka,
kaha kushinganyeka nge uze pwevo kupwa chachikalu.
Mwomwoika, ikiye ahanjikile kuli lunga lyenyi, omwo ikiye
mwakeza nakwingila, “Ngunamono nge muthu kuya muze na
kuliwana nenyi. Kaha omu John afumine muukalu kumwe,
Fwilatelefwa mokomoko chumachimwe, ikiye kumumbata
nakulovoka mujila, kaha vakiko kupwa vakusavala kungenge.
Ngunamono vakiko kwiza hembo; kanda numba kukoka mahina
nakushikumumwisa lwola lumwe, kusweswenya kaha kusavala
nenyi, chakushisaho...Mamalelo, echi kacheshi chumako?”
ikiye ahanjikile kuli lunga lyenyi. “Mwomwoika, ikiye keshi
chumako shina lihule wamulikungumbuwa.” Echi chinapu
muchano. Ikiye ali wakuhambakana lihule, mwomwo ikiye
napu pwevo wakumbata. Talenu? Kaha ikiye, ou pwevo, ou
pwevo wa Mesondisiti, kushinganyeka nge chili chachikalu,
ikiye keshi kuya kuliuka ko.

72 Jino, ou pwevo wa Mesondisiti keshi kulinga chuma kanako.
Nduma, mukiko vene. Ikiye ali pwevo wakalemesa. Kaha chuma
chikwavo, ikiye keshi kuhasa kukwata chindende na walako,
mwomwo, lize liuka lya Mesondisiti, nayite pesenti kwala
vanakanyisa ha wala, na hawala. Shikaho, vakiko vakwechi
kwala, kaha vaze vathu vaze liuka lya Mesondisiti kalyayoya
kuhambakana vakakunangula.

73 Oloze ou pwevo youmwe, ou pwevo wa Mesondisiti, kuya
nakulovoka, wa chingoloshi, na lunga lyenyi, kuvwala jiputula
ha Chalumingo, hanyima ya shikola ya Chalumingo. Ikiye
kuteula jikambu. Ikiye kuvwala vyakukwita hamivumbo, kaha
numba kunwa makanya chindende.

74 Jino, mu Lizu lya Kalunga, vakiko vosena vanapu mahule,
oloze ou umwe hano ali “uselesele, wakuvindama, kapuputa,
kaha katachikiza echiko.” Umwe ali kaha namulonga nge
mukwavo, mwomwo, “Lunga uze eji kutalanga hali pwevo,
nakumuvwila lushiushiu, nalingi nenyi ujila na ikiye mukachi
ka muchima wenyi.”

75 Kaha kachi ou pwevo, jino, ikiye mwaya nakuhanjika,
“Vandamina munyutu kaha, Mukulwane Branham. Nanguya
nakumihana kwivwushisa, Kangweshi lihuleko.” Ndumbwami
wapwevo, pamo kachi enu namuya nakumbata shimbu kanda
Mbimbiliya, kaha kuhaka mavoko hali Echi Kumeso a Kalunga,
kaha kulishnga nge ove unapu kaha muchano—muchano kuli
lunga lyove nge omu unahashila. Mujimba wove wapandama
kuli lunga lyove, oloze mwono wove wapwa kuli Kalunga. Kuli
shipilitu wamupi uze ali akuwavisa ove. Kachi chize, kachi ove
kaweshi, kahajino ove uli. . .Ngunahase kwinjikiza nge ove uli
wakuzaluka.

76 Chumammuka chasolokele kuli kaka yove kachi ikiye

mwatambuka nakuya mujila na vakiko mujiputula? Vakiko
kachi navamutwala kuze kwakulamina vakuzaluka; ikiye kwiza
nakulovoka chakuzeneka kuvwala ndeleji. Kuli chumachimwe
chakuhenga na vishinganyeka vyenyi. Kachi chapwile ngocho
jino, chili ngocho jino.

" Shikaho kumbila kaye kosena nakwingila muze
mwavakakuzaluka. Chumachosena kupwa kuzaluka. Kaha
chinapu chakulijingilamo palanga vathu kuhona kutachikiza.

8 Jino, ikiye napu lihule? Keshi lunga lyenyiko, wakulishika
nenyi mumujimba. Oloze, kumeso a Kalunga, ikiye akwechi
upi wosena, shipilitu ya uhule, ize yamulingishile kuvwala
nge ngachize. Kaha ikiye ali mu Chisemunuino cha Liuka lya
Lauchiseya, kaha kuhona kutachikiza nge ikiye ali nakulinga
chize. Uze pwevo wakuzeneka mulonga katachikiza nge
Kalunga mwaya nakusopesa hali lihule. Yenu haze vene.

9  Ove muchitwala kuli Chize kuli ikiye; ove kaweshi kuhasa
kumulweka. Kakweshi numba jila yakutambula Chizeko kuli
ikiye. Eyi Mbimbiliya ngwayo, “Vakiko vali uselesele kaha
kavatachikijileko.”

80  Kachi enu namumusanyika ikiye kupwa lihule, hamuthu,
ikiye kachi navamukasa. Ikiye keshi mukiko mwapwa. Kanda
nguhanjike hamuthu pamo kalamuthu. Ngunahanjika ha
shili. Kangweshi nakuhanjika, “Eli liuka limwe, Mukulwane
Munganji mukananga kuze, Rev. Munganji mukananga, ikiye
ali...” Nduma, nduma. Nanguhanjika ngachize, kunangula
cha chize, talenu, chuma chosena hamwe. Kangwalizakaminako
hakusanyika hakapanji. Echi kacheshi hakapanji. Yinapu
zachiso ize vakiko valimo. Eyi yinapu zachiso ya kaye.

81 Ndumbu walunga George Wright natwame hano ali...
Ikiye ali sevete faifi mokomoko myaka eyiti yakusemuka,
Ngwashinganyeka. Chumamuka ove unashinganyeka
nachisoloka kachi ove wayile nakumona ndumbwove wapwevo
Wright likumbi limwe, kaha ikiye pamo emanyine muze
mujiputula jivali? Mwomwoika, enu kanda, enu—enu mwapwile
na pwevo kukashiwa. Ove kanda lyehi umbate. Chamwaza,
kachi kala mukweze walunga muli lize likumbi nachilingi,
chuma chochimwe kachi chasolokele. Chamwaza, kachi yapwile
shili kaha chakuhenga jino, chili chochimwe; oloze vathu
vanakulu nakupwa vakuzaluka.

82 Echa yami kupolofweta chumachimwe kuli enu, shimbu
kanda echi chisoloke. Kaye kosena kali nakulikungulula
nakwingila mukuzaluka, kaha natuya nakupwa nakulyenyeka
na kulyenyeka na kulyenyeka, palanga vakiko kuya nakupwa
mukuta wa tunyama. Kaha echi chili kaha muyjila ize jino.

8  Munahase kushinganyeka muthu kwendesa na kumunyika
chenyi, kusali yakuhenga ya jila, uze Ricky, kanyike, atelanga
kupwa wakufuma kushikola yahelu, kujiha mukuta wa

vathu. Kumana chize chinahase kuvemika? Chinashishiho
kwiza kunyima yenyi, kulinga chuma chochimwe. Munahase
kushinganyeka mukweze walunga uze eji kushinganyekanga
kala lyavene...kalachuma cha lyavene, kulovoka hano na
kulinga mujila vakiko veji kulinganga?

8  Munahase kushinganyeka pwevo wamukweze, kaha
vupu lya pwevo, wamwaza, wakutunga kanawa, kusoloka,
wambwendemwende, kumeso kumutala wamwaza; kaha
chumachivene kupwa chamwaza kusolola etu tuli kusonga
ya lwola. Talenu, ikiye ayile nakulovoka hamwe nakuya
nakusoloka nge kaye, vyuma vya kaye kaha keshi kuwaha
cha kujilako, kuyema cha mumono wenyi. Ngunamono
mapwevo, kusali ikwavo muli vakiko kavapwile na chuma
chakutalahoko, oloze enu namuhanjika kuli vakiko lwola
lumwe, kuhanjika kuli vakiko muminyutu yayindende, vakiko
vali vene vamwenemwene chumachimwe chize enu kamweshi
kufumakoko. Talenu, kuwaha cha kuweluka chinapu cha
liyavolo, chinapu cha kaye.

85 Tala hali vana va Kena, omu vakiko vayile nakwingila muli
chize. “Omwo vana va Kalunga vamwene vana vamapwevo
vavathu vamwaza, vakiko vambachilenga mapwevo,” kaha
Kalunga kavakonekeleko.

86 Tala, omu vakiko mapwevo vamu Isalele na—na mavanda
mumavoko, najikambu jakusukama; omwo vaze vana va
Kalunga vejile mulifuchi lya Mowave, kaha kuvawana
mapwevo vavalemu na jikambu jakuhaka kanawa na kusoloka
kanawa, kaha vakulilenga kumeso kanawa mokomoko omwo
mwachivuluka; kaha omwo vaze vana vamalunga va Kalunga
kumona vaze mapwevo vakusoloka kanawa, kapolofweto
wakwonga ngwenyi, “Etu tuli vosena vovamwe.” Kaha vakiko
vambachile mukachi kavo, kaha Kalunga kavakonekeleko.

87  Vakiko vanongele muze mupambo. Vosena vafwile kuze,
chakuzeneka lutalililo, chakuzeneka Kalunga, kaha vanapu
Hayamyaka vakujimbala; kupaya chahamyaka, chipwe
vamwene kuwaha cha Kalunga, chipwe vakiko vanuine
kufuma kukaselwoke uze ahichilenga muze mwaumu. Vakiko
vapwile na kunwa kufuma ku lilolwa lya kuveta. Vakiko
vamwene linoka lya unengu kuzata vikomwesa. Vakiko vejile
kufuma mwishi ya lujimiko lwa Mose muze mukalungalwiji.
Vakiko vamwene livoko lya Kalunga. Vakiko valile kulya cha
Kangelo, kaha valingile vyuma vyosena. Oloze kusombokamo,
echa pwevo vamunehelemo, kaha kumbata mukachi kavo.
Keshi kulinga ujilako, kumbata kaha mukachi kavo; Kalunga
kavakonekeleleko.

88 Ize ikiko ola yamuchivali kuliwana. Jino hano etu tuli
ha lwola lwamuchitatu, kuhambakana kuhungumwisa jino
kuhambakana omu chapwilenga.

8  Ngunatachikiza nge chinapu chachikalu. Kaha Ngunapunga
wakulikomokela, mujijila jakuhandunuka? Mwomwoika
Ngwatela kuhanjika chikumja nangolo? Chumamuka chalingisa
ngachize? Kaha ohonyi, Ngwatalile, kachi kachapwile Kalunga
ko, kakweshi kukapwa muthu ko, keshi pwevo nahase kutwama
na kwivwulila kuli yami. Oloze vakiko vakindulukile, mwomwo
kuli muthuumwe uze akwechi chikungo chachindende cha
Muchano kuze, uze natachikiza nge Chize chakwoloka.
Chipwethuhu, vakiko wvatachikiza Echi chakwoloka. Jino
tala chuma muka nachisoloka. Ngunatachikiza chili chachikalu.

9  Chinapu kaha nge ndotolo kuhana vitumbo, kaha kukana
kumbata chize, jino kanda kuhana mulonga ndotolo kachi ove
mufwa. Kaha Echi chinapu vitumbo. Chumamuka ava vathu
vaze lwolalwosena hakupwa wakujinda mapwevo?

91  Mwamono, enu talalenu jila ize pwevo mwalinga, kaha
Nanguya nakumilwekesa kulihi kuli Liuka. Uze kulema cha
mapwevo mu Laodicea, muno mu kaye, hatomato, “uselesele,
vakuvindama, kapuputa, kaha kavatachikizako,” va—va vathu,
mapwevo va mukaye. Kaha lize liuka muli muchisemunino
chochimwe. Tala hatengeso ya muchiyachi wamushipilitu,
kuhita haze, lwolalwosena. Jino, likumbi limwe ha Kusopesa cha
Kusopesa. . .

92 Ngunatachikiza kacheshi na puhoko hakuhanjika. Kaha
kachi muthu keshi wakutongolako, ove kawatela kuhanjika
echiko; mwomwo ove uli nakulifwanyisa, kaha jino ove muya
nakupwa muukalu, punduvene.

93 Jino talisenu. Ngunapungavene, kutala nge, mulwola, kupwa
na mapwevo vakusokoloka mukanwa na kuhingununa Vitumbo
mukanwa Kkenyi, kaha jino kukwata kumavoko ami kuwahaka
kukanwa kenyi, kaha ikiye kufwiza lwola lwosena. Ngachilihi
nge ndotolo kulinga ngachize hali muveji, jino muveji kufwa
mwomwo vakiko kukana nakunwa vitumbo? Halikumbi lya
Kusopesa, omu vyuma vyosena nge kuteula jikambu na kuvwala
jiputula na. ..

9 Nguli kaha nakutunga. Ize ola yinapandama hakamwihi
omwo nauya nakumona chumachimwe kusoloka, omwo
chumachimwe nachiya nakusoloka. Kaha vyakunyima vyosena
hano kupwa vene muchikuku hakuhihisa, kuzangula Mujimbu
uze naukaya nakunyisa lifuchi lyosena.

9% Mwomwoika Ngunapunga nakumbata mapwevo, chinapu
kaha kusavala hano ha chuma chimwe chize enu namuhasa
veta hazevene hamutwe, na chize. Vyuma vyosena kuvalweka
vakiko vene. kaha Ngwakwachile nakushikumuka nge ngachize,
nge apwile kanwa, kaha vakiko kufwiza Vize. Jino hiya nahase
kuhana mulonga ndotolo?

9 Nauya ngachilihi nakuhanjika, ha Likumbi lya Kusopesa,
omu aze mazu aze atambakanyine hali chize, navaya nakwimba
chize kukopa kumeso avathu? Jino omu navaya nakufumako?

97 Kumufwijila Echi mukachi ka minwe yove. Hingununa
vimwe hamavu, jino makumishilo nyikisa mutwa wavo
nakukinduluka kunyima, kaha kuya kunyima, kaveshi kuhasa
kuchilingako. Olozenyi, ove kinduluka cheka kaha hingunuka
Echi muli echi cheka. Jino hiya natuhana mulonga? Keshi
ndotolo ko, keshi Vitumboko, oloze vilinga vya muthu. Echi chili
vene chakwoloka. Lipwenga likumbi lyalikalu, mumakumbi
amwe, omu mukashili chisemunuino cha ujila kwimana kumeso
a Kalunga wa undume.

9 Ngunamono myaka kulijinga, vifwiji kwimana; kaha,
Ngunatachikiza, myaka seti muno mukamenga, yaah, myaka
seti seli hano muwande. Chize kupwa kuyoya chakushimbula.
Ize myaka seti seli yakuzata. Kulinyenga chimwe kaha Nguli
nacho; chize Kangweshi nachoko kuhona kupwa na myaka
handulendi na seti seli ya echi. Mwomwo echi nachiya nakupwa
lisesa lya makumishilo Nanguya nakupwa, shimbu hano
mujimba wanyama, kunangula Mujimbu wamwaza. Kalunga
ngukafwe hakwimana hamauchano nge omu chinahase, kuli
lize Lizu, kaha kuhanjika nge omu Ikiye ahanjikile.

99 Chuma muka chamulingishile uze pwevo wa Mesondisiti. . .
Nauya ngachilihi nakupwa Echi kuli ikiye? Hano ikiye ali, mu
Chisemunuino cha Liuka lya Lauchiseya.

100 Jino etu natuya nakumbata pwevo lya Pendekosita. Ikiye
katela kuvwala jiputualako, kulilenga, mokomoko kuteula
kambu, oloze ikiye kutala kunyima kuze ku Mesondisiti,
kuhanjika, “Tala hali uze pwevo kulinga munganji mukananga!”
Kuhanjika pwevo kanda kuvwala jiputulako, oloze ikiye
ngwenyi. . .kaha lyavene na jikambu jakuteula. Talenu?

101 Helu enu kukatuka muli Kalunga, chikuma kupwa
mukashili kusoloka chuma chosena. Kaha jino lwolalumwe,
mukulomba, enu munahase kushinganyeka, omu uze Shipilitu
Wajila kukumbata nakukwingisa muchumachimqwe jino
kusoloka nge chakuya mwamokomoko. Jino omu enu namwiza
nakukinduluka, chasoloka nge muli kuli vathu, ove unapu
wakukenyuka, nge ove uli—ove uli chuma oloze kupwa hanjikiso
yamwaka. Enu munapu vileya, mwomwo enu munemana nge
chikungo chamwaka kaha lwola lwosena kutenukila wvathu.
Oloze kachi ove munyina nakwingila muze mukihita cha lwola,
muze ove muhasa kupwa Kumeso a Kalunga (keshi kuhita
mukwivwa, oloze muli Shipilitu Wajila kuzunduka), chuma
chosena kupwa chakusoneka, “ICHABOD.” Uze upahu wa
Mwata kufuma muchikungulwilo chosena. Chize chinapu
chakwoloka. Kakweshi chipwe chakwolokako.

102 Jino echa yami ngufunde kamujingulwila kakandende.
Kachi Ngwapwanga na livaya lyakulava...Oloze Ngwatondo
enu kutala hano. Nguli nakuya nakupwa mujingulwila nge
ngachize, kaha Nguli nakuya nakupwa umwe namukwavo
mujingulwila mukachi kamujingulwila, kupwa jivali, jino Nguli
nakuya nakupwa na mujingulula mukachi ka mujingulula. Ize
mijingulula yitatu, mujingulula yitatu. Jino, yinapu ove.

103 Uze ikiye Kalunga. Kalunga muli tulunga vatatu ali Umwe,
kaha chakuzeneka tulunga vatatu Ikiye keshi Kalunga ko. Ikiye
keshi kuhasa kusoloka mukala jila.

104 Kaha chipwe ove kusoloka chakuzeneka kupwa muutatu
muuthu ove watela kupwa, mukiko chili: mujimba, shipilitu,
mwono. Chakuzeneka chipwe umwe mulivakiko, ove uli
nakuhona kukuma. Talenu? Ove kawapwilenga na mwonoko, ove
kaweshi kupwa nachuma chimweko; ove kaweshi na shipilitu
ko, ove kaweshi kupwa nachuma chimweko; ove kaweshi na
mujimbako, ove pwako kaha shipilitu, keshi mujimbako.

105 Shikaho, Kalunga kupwa wakukupuka mu kulinunga
muutatu wa Muuthu; keshi muutatu muuthu, oloze Umwe wa
Muuthu mukulinunga. Tata, Mwana, na Shipilitu Wajila napu
umwe kusoloka cha Kalunga. Kalunga!

106 Tachikizenu hano, vandamina kaha, Ngwa—Ngwafwelela
Ngwatangile echi muminyutu yayindende kunyima okwo.
Ivwililenu kuli echi.

...soneka kuli kangelo kuliuka lize ULili...ku
Lauchiseya mngwove; Ou apwa Amene, Chinjiho
wakushishika wamuchano, mukakulivanga kuvyuma
vyakutanga kuli Kalunga ikiye nambe ngwenyi;

107 Kalunga napu Tengi. Kaha Ikiye vamutengele ngachilihi?
Oloze echi chili “maputukilo a tengeso ya Kalunga.” Omwo
Kalunga, ize Shipilitu, vamutengele muchifwanyisa cha Muthu,
uze apwilenga Kalunga atengele; Kalunga Tengi, Lyavene, kwiza
nakupwa tengeso. Kalunga, Ove watengele majilo, watengele
calcium, watengele uto, kumunyika chamumujimba, maji,
ambachile chuma hamwe na kutanga Lyavene, mu “maputukilo
a tengeso ya Kalunga.”

108 “Eyi Amena,” makumishilo. Amena kulumbununa “shikaho
chipwenga ngocho.” “Makumishilo a Kalunga,” omwo Kalunga
akumishila mu tengeso Yenyi.

109 Jino, chapwile ngachilihi? “Naumwe muthu pimba amona
lyehi Kalunga hakala lwola, oloze Umwe kaha lyamunwe wa Ise
Ikiye namusolola.” Munachikwate echi?

110 Hanjika, munyutu, ove kwatela kuzangulako. Echa
tufkununenu mu Kolose, hamunyutu kaha. Ngwasolokanga
kaha...kwiza na Chisoneka mu vishinganyeka vyami. Echa
tufukununenu mu Kolose, Mukanda wa Kolose, kaha kupwa

na...Ngwafwelela mu kapetulu watete. Ngwatela kutala hali
echi, mwomwo echi chili hano vene. Shikaho Nanguya. ..
Nge omu Ngwapwilenga nakupwa, omwo Ngwapwile
mukakunangula wamukweze, Ngunahase kushinganyeka
vyuma kana hano vene jino, oloze nge omu Nangukakula
Kangweshi kuhasako. [Ndumbu walunga Branham kuveta
minwe yenyi—Muka.] Echa tuputuke ha vasi 9, Ngwafwelela.
“Mwomwo ya echi...” Keshi Paulu kulweka vaka Kolose hali
Kulishitu, Ikiye apwile Hiya.

Shikaho nayetu mnawa, kufuma kulikumbi lize
etu twachivwile, katwalitwamina  kumilombela
nakumilembelela hali enu, ngwetu...mukazale na
chinyingi chakutachikiza kanawa mwaya muchima
wenyi mumangana osena nakunanganakana chamu
shipilitu chosena;

Mangana ngwetu mutambukenga nganomu atela
Mwata mumwivwisanga kuwaha mwosena, mwimenga
mihako kumilimo yamwenemwene yosena, kaha
mukutohwa cha mukulenga muchinyingi cha
kumutachikiza kanawa Kalunga;

Ngwetu amizamikisenga nangolo josena. . .nge kutesa
na twima jaupahu wenyi, cha kutwla kukukakachila
chosena na kuwahilila nakutalilila chikoki navakwenu
hamwe nakuwahilila;

Mumusakwililenga kuli Setu, ou natulingisa

kupwa. . .uze natulingisa kupwa. . .twatela
kutambwila hamwe kuuswana wavakakujila
muuswana. . .

Ikiye ou atuyowele mungolo jamilima, kaha nawa
natunungulwila muwangana wa Mwanenenyi ou
azanga:

111 Hano etu tuli nakuya jino. Tala.

Muli ikiye etu tunasokoka kuhichila mu manyinga eysi,
namukutukonekela shili:

Ikiye vene alifwana henyihenyi na Kalunga ou vahona
kumona. . .

112 Mbatenu echi? vasi 15, Kolose 1:15.
.. .tkiye twatwa kuvyuma vyakutanga vyosena:

113 Amena! Chumamuka chize? “Uze twatwa kutengeso
yosena.” Echa chipwe apwe Kangelo, echa chipwa kala
chumamuka nachipwa; Ikiye kupwa twatwa wa tengeso yosena.

Mwomwo muli ikiye mukiko vene wvavitengelele
vyuma vyosena, navize vya mumelu, mokomoko. . .
navyevi vya hamavu, navyuma vamona, na VYuma. . .
vahona kumona, chipwe matanda amawangana, chipwe

vakiko ali mawata, . . . chipwe wangana, . . .vaka ngolo:
vyuma vyosena vavitengele muli ikiye, kaha hali ikiye:

14 Brrrrrrl  Echa chipwe kalachuma chinahase kupwa;
kupwa muthu weka! Tachikizenu, “Kaha mu...Kaha ikiye
ali shikangaho...”

.. .tkiye apwa shimbu vyuma vyosena kanda, kaha
muli ikiye mukiko mwakolela vyuma vyosena.

115 Chipwe chipwenga Tata, Mwana, Shipilitu Wajila, kala
chuma chili, “Ikiye ali shimbu kanda vyuma vyosena.”
“Shimbu kanda vyuma vyosena vili Mwilu, hano hamavu;
kulumbununa, kuzeneka kumona, mokomoko kalachuma,” ou
Mwana Kalunga apwilenga shimbu kanda vyuma vyosena.
Chize chakwoloka? Kangwalizakaminako, anapu matanda,
mawangana, kalamwosena chili; Matanda melu, mawangana,
kalamwosena kupwa mungolo jaukalaunga kupwa mwilu, mu
Hayamyaka kuze apwilenga; kalamwosena omu chapwile,
Vangelo, na tulunga, kalamwosena chapwilenga, “Ikiye
napu vyuma vyosena.” Amena! Kamweshi kuhasa kumona
Ikiyeko? “Ikiye apwilenga shimbu kanda vyuma vyosena; kaha
vamutengele kuli Ikiye. Ikiye...” Eyi vasi 17.

Kaha ikiye ali shimbu vyosena kanda, kaha muli ikiye
mukiko mwakolela vyuma vyosena.

116 Kwauchi chuma chinahase kumuchinanyisa Ikiye. Chipwe
napu Kalunga Tata, Kalunga Shipilitu Wajila; chipwe napu
Vangelo, chiyulo, ngolo, chiyulo; kalamwosena omu chili,
vyumavyosena vypwa mwomwo ya Ikiye. “Vyuma vyosena
vyapwako kuhichila muli Ikiye.” Ikiye!

Kaha ikiye napu mutwe wa mujimba, eli liuka: Ikiye
vene kuputuka—ikiye maputukilo, twatwa muvafu
(chize chili, kukatuka Ikiye kwiza nakusokola);
mangana  muvyuma  vyosena  ikiye  apwenga
wakulitulaho.

17 “Pamo kupwa wakulitulaho,” munatachikiza chumamuka
chalumbunukila? Chize chili, “kwosena.” Ikiye ha vyuma
vyosena vize vyapwilenga vyakutenga; kala Kangelo, kala
muthu, kala—kala vyuma vize viliko. Ikiye ali kwosena. Kala
Tengeso Iliko? Ikiye napu hiya? Havyuma vyosena! “Kaha
hakupwa nakuunda. . .” Echa talenu, kupwa kaha hamunyutu.
Wakuli-. . .

Mwomwo  kuzalilila cha  ukalunga  chosena
chamwenemwene chize kuwaha kutwama muli ikiye;

118 “Vyosena kuzalilila cha vyuma vyosena.” Kuzalilila cha
Kalunga, kuzalilila cha Vangelo, kuzalilila cha Iwola, kuzalilila
cha Hayamyaka; vyuma vyosena vyatwama muli Ikiye. Uze ikiye
Mukweze.

Kaha, hakuzata muli ikiye hakuneha kuunda na
manyinga akukulusu yenyi, numbanyi ngwenyi vyuma
vyosena akaviwanyise naivene; muli ikiye wvene,
Ngwahanjikile, chipwe vyuma wvyahamavu, chipwe
vyuma vyamumelu.

119 Chize chikiko Muthu umwe wamunene etu tuli nakuhanjika,
“Ha kuputuka cha kutenga cha Kalunga.”

120 Jino, jino chize, eli Liuka, nge punga Yenyi yosena yapwile
Liuka. Jino natuya ngachilihi nakwingila muli eli Liuka? “Ha
Shipilitu yimwe etu vosena vanatujimika mu Mujimba umwe,”
eli Liuka, ou Mujimba wa Kulishitu. Kaweshi kuhasa kuhonako.

121 Jino, hano hakiko chasolokele. Jino tala echi, chifwanyisa
chachindende cha chifwanyisa hano.

122 Jino, uze muthu wakuweluka wa nyama. Chize chinapu
kusoloka; chuma etu tuli nakumona. Kaha mujimba ukwechi
wingililo jitanu. Kaha kala shikola ya hanjikiso, nge yami
lyavene, uze mwahasa kuli vishinganyeka vitanu kutetekela
mujimba; talenu, kumakila, kwivwa, kunuka, na kwivwa.
Chakuzeneka chize, enu kamweshi kuhasa kukwata mujimba.
Omu mukiko kaha ove watela kupwa na mujimba; talenu,
kumakila, kwivwa, kunuka, kwivwa; enu mwamono echi,
kumakila echi, kwivwa echi. . .Jino, uze napu umwe wamupi,
kuweluka.

123 Jino, mukachi ka eyi yinapu shipilitu, ize ove weji omu
ove unasemuka mumavu kaha kuhwima cha kuyoya kuhwima
muli ikiye. Ize shipilitu ya kaye chisemwa mwomwo apwile
keshi wakufuma kuli Kalunga, oloze chapwile (ahanyine)
kwitavila Kalunga. Jino enu mukwechi chize? Mwomwo,
kala mwana nasemuka muno mukaye, “nasemuka mushili,
vakutunga muupapwoki; kwiza kukaye nakuhanjika makuli.”
Echi chakwoloka? Shikaho, uze muthu, mukachi kuze, napu
mukashili, kukuputuka. Jino, oloze. . .

124 Jino, ukwechi wingililo yitanu. Kaha jize wingililo yitanu. . .
Ngunahono kutachikiza chipwe Ngunanahase kumusanyika
ikiye ~ vene  jino. @ Omwo...Chatete, = Ngunatachikiza,
kushinganyeka, chivezu, na =zangi, kusakula...Nduma.
Chivezu, zangi, kushinganyeka...Kuli vatanu muli shipilitu.
Enu kamweshi kushinganyeka na mujimba wove; enu mwatela
kushinganyeka na shipilitu yove. Enu kamweshi kuhasa kupwa
na chivezu mumujimba wove. Echi kacheshi vyumavimwe
vyosena; mujimba wove kawazangile, shikaho watela
kushinganyeka na shipilitu yove. Ove watela kushinganyeka.
Ove kaweshi kushinganyeka na mujimba wove, mwomwo
mulonga kaweshi nakumonako, kumakila, kwivwa, kunuka,
mokomoko kwivwa. Kushinganyeka chikiko chili muwongo
wove. Kachi ove unasavala mokomoko ove uli kuweluka,
mujimba wove nasavala mukufwa, oloze shipilitu hanga

chinapu kushinganyeka. Kuli vishinganyeka vitanu vyeji
kutwaminyinanga mukachi ka muthu. Kaha chize. ..

125 Jino, kuli muthu wamakumishilo, ou ukiko mwono, kuze
kuli chimwe chishinganyeka nakutetekela, kaha kukasunuka. . .
lisesa lyakusakula mwaya kusakula mokomoko nakukana.

126 Kaha jino mulonga vathulelo. . .Jino, kanda kuvulyama echi
jino, kaha enu namuya—enu namuya nakumona chuma muka
Shipilitu Wajila. . . chinjikizo muka chatete cha Shipilitu Wajila.
Talenu?

127 Jino, vathu vanahase kuyoyela muli eyi shipilitu, kaha
vakiko kukina mu shipilitu. Vakiko veji kutambakananga mu
shipilitu. Vakiko veji kuyanga kuliuka mu shipilitu, kaha vakiko
vanahase kupwa vene na Shipilitu ya Kalunga ya kuwavwisa
hali ize shipilitu, oloze hanga kupwa wakujimbala kaha kupwa
kuheta kuli liyavolo nge omu vakiko kupwa, na ize shipilitu.

128 Mwomwo, tala, ou ukiko mulonga enu kamweshi kuhasa
kulweka uze pwevo, ikiye apwile nakuvwala jiputula, apwile
wakuhenga. Ove kaweshi kuhasa kumulweka kuhona kuteula
kambu nge chakuhenga. “Chamwaza, omu kambu jove jatela
kupwa?” Chamwaza, chalingikile kuli Samasone. Talenu?

129 “Wosena mwakambika lizu limwe kuli Echi, mokomoko
kumbata Lizu limwe kufuma kuli Chize.” Enu mwatela kupwa
na makumishilo kumwe.

130 Jino, chakutalilaho, kachi Ngwapwile nge—nge—nge—nge
muthu wamu Mbaputishiti, kaha enu twayenu na kungulweka
yami Ngwatela kupwa—Ngwatela kumujimika mu Lijina lya
Yesu Kulishitu; echi chili mu Mbimbiliya. Chamwaza, chuma
chatete munatachikiza, Nanguya nakuhanjika, “Nanguya
nakulomba kafunga kami.”

131 Kaha Nanguya kuli kafunga; ikiye ngwenyi, “Mamalelo,
chize chinapu chumachimwe kunyima kuze, talenu. Yaah,
talenu, etu va Mbaputishiti, hano hakiko etu twafwelela; etu
twafwelela nge etu twatela kuvajimika mu mitwe ya ‘Tata,
Mwana, Shipilitu Wajila.” Eyi ikiko jila mauka osena analingi.
Kufuma hakuwana cha John Smith, ize ikiko jila yinalingika.”
Chamwaza, chize chikiko chikumishilo chove. “Kukakachila na
chuma chize uze mukweze nalingi!”

132 Ngachilihi nge ove mupwa ka Mesondisiti, kaha kumwangila
muzachiso yenu, kaha ove navakulweka nge watela kukujimika?
Talenu omu Ngwatwale? Enu yenu kindulukenu kuli kafunga
ka Mesondisiti, kaha ikiye mwakaya nakusoneka na kuhula
mbishopu, kachi munganji mukananga ahanjikile munganji
mukananga hali echi. “Oloze etu, liuka lya Mesondisiti, etu
twapwilewanyine seli mokomoko fwo handulendi kunyima
okwo, mu England, hali John Wesley, kaha Whitefield, kaha
navosena muli vakiko kuze, kaha Asbury. Etu twawanyine
ou mukanda, kunyima ya John Wesley, uze etu vasapwilile,

mwomwo chinapu kaha chakuweluka kwenda-. . . chifwanyisa.
Kaha etu kushinganyeka nge kumwangila kupwa chamwaza nge
omu chili mujila ikwavo.” Kachi ove uli na umwenemwene. . .
Kachi ove unapu liuka lya Mesondisiti kupwa makumishilo ove,
muze mukiko ove unahase kuya.

133 Kachi ove unapu Katolika. . . Kaha Nanguya nakumilweka,
echi kacheshi mu Mbimbiliya keshi kulya nyamako ha
Chitanu, kaha vyuma vyosena nge ngachize, kaha “ize Holy
Eucharist keshi mbolo iveneko, mwomwo yinapu Shipilirtu,”
na vyangocho. Kaha enu kuya kuli kapilishitu, uze kapilishitu
kuhanjika, “Tambula echi ikiko, kuyisoneka hamukanda.” Kaha
kachi lize liuka lyove kupwa makumishilo, ove kaweshi kwasa
kala muthumwe kuhanjika. Chize chinapu chikumishilo chove.

134 Ove Kalunga, tukafweko echi kujimika! Kuli yami, chuma
chosena chakuhenga. Lizu lya Kalunga linapu makumishilo.
Kala chuma chize Lizu linahanjika, kahajino echi chakwoloka.

135 Jino, jila yimwe jakujila hano muze mumujingulula kaze kali
mukachi ka muthu; kaha enu mwatela kupwa vakutongola lyehi.
Mwomwo enu mwapwile na Kalunga, enu munapu chihanda cha
Kalunga.

136 Ngwapwilenga muli tata. Ngwapwilenga nawa muli
kaka, kaha muli kaka yatata na kaka yakaka. Ha mbuto,
Ngwapwilenga muli chize.

137 Kaha Ngwapwile muli Kulishitu. Enu mwapwile muli
Kulishitu shimbu kanda chikuku cha kaye. Ikiye ejile
nakumusokola Ikiye Ivene, Ivene uze apwilenga muli Ikiye.
Haleluya! vana Venyi vaze vapwilenga muli Ikiye!

138 Tkiye kanda lyehi ezenga ku—ku kulwila vana va liyavolo.
Vakiko kaveshi kuhasa kutachikiza Echiko. Kaha vakiko
vanapu vaukenya mujijila javo jakulinangula jakutanga, ize enu
munahase kupezalisa na vakiko vosena. Ove kaweshi kuhasa
kuhambakana kuhanjikako. Oloze, ha lufwelelo ove unahase
kumana Echi.

139 Jino, sayasi kayatonda kala lufweleloko. Sayasi kwinjikiza
chumamuka vakiko vanahanjikaho. Kalwatonda kala
lufweleleko.

140 Uze kapilishitu wa Katolika mwaya nakukulweka, “Tala
kushimbula cha liuka lya Katolika omu lyashimbula. Tala omu
ikiye ashimbula mwishi ya kuyajiwisa ha makombelo.”

Va liuka lya Mesondisiti ngwavo, “Tala hano Iwola
muka...”

141 Ngwamwene liuka...kuhanjika hali chinjikizo cha
mukakulyonga; kwiza mujila zau, Ngwamwene. Ambile
ngwenyi, “Eli liuka lya Kulishitu, lyakuzama mu a.p. 33.”
Echi kacheshi myaka handulendi yakusemukako, talenu,
chikungulwilo. Mamalelo, yami! “Kunangula cha vapositolo”?

Kakwapwile numba na kalachuma. Vakiko vanapu va Sanduke
va likumbi; numba Shipilitu, nduma. . .Kaha enu kamweshi
kuvalweka vakiko; enu kamweshi kuhanjika kuli vakikoko; enu
kamweshi namulonga navakiko.

142 Mwomwo, etu natuya kusali ya kushinganyeka.
“Kukundamina ha kwivwushisa chove.” Lufwelelo kalwatwama
namulongako. Lufwelelo lwafwelela Echi.

143 Vakiko ngwavo, “Jino, tala hano, enu mwafwelela etu
twatela kulinga vyuma kana kunyima kuze? Chakuzeneka
mangana! Chize. ..”

144 QOloze eyi Mbimbiliya yahanjika ngocho. Kangweshi kuhasa
kulumbununa omu nachisoloka, oloze nachisoloka. Kalunga
ahanjika ngocho. Shikaho ove kawatela kupwa. . .Kangweshi
kukulweka chumamako hali echi. Lufwelelo kalwalumbununa
Echiko. Watachikiza ngachize? Lufwelelo lwafwelela Echi.

145 Yesu ahanjikile kuli Yikotemu, kufuma ku San-...kasulu
yamauka ya likumbi Lyenyi; kwiza kuli Ikiye na ufuku, ngwenyi,
“Mukakunangula, etu tunatachikiza Ove unapu Mulongeshi
wakufuma kuli Kalunga, mwomwo naumwe muthu ahashile
kulinga vyuma Ove mulinga, kuvangila Kalunga ali na ikiye.”

146 Tkiye ngwenyi, “Chamwenemwene, Nangumilweza ngwami,
‘Kuvangila muthu mwasemuka chachihya, ikiye keshi kuhasa
kumona Wangana wa Kalunga ko.””

147 Ambile ngwenyi, “Yami, kashinakaji walunga, kwingila
mulijimo lya mama, kupwa wakusemuka?”

148 Jkiye ambile ngwenyi, “Jino Nanguya nakumilweka vyuma
vya Mwilu, omwo enu kamweshi numba kufwelela vyuma
vyahamavu ko?” Talenu?

149 Kahajino Ikiye ambile ngwenyi, likumbi limwe, “Kuvangila
enu namulya nyama ya Mwana Muthu, kunwa Manyinga
Eyi, enu kamweshi na Kuyoyako muli enu.” Ikiye kahashile
kulumbununa echiko.

150 Vaze vapositolo na likumbi lize, vaze vapwile vakutongola
ku Kuyoya; Ikiye atachikijile chize. Ngwenyi, “Vosena Tata
nanguhane Yami navaya nakwiza. Chuma chimwe ove watela
kulinga shina kulingisa Lizu Lyami kumutachikiza; vakiko
vanatachikiza echi, mwomwo Mikoko jami vatachikiza Lizu
Lyami.” Kaha lizu linapu lizu lyakusolola. [Hatepu hapimbi—
Muka.] “Vakiko vafwelela Echi, mwosena omwo. Vakiko
kavatela kupwa na kwinjikiza kalachumako, mokomoko kuhula
kala Sanduke mokomoko Fwalisewu, mokomoko kalachuma
nawa, hali chize. Ngwambile ngwami echi, vakiko vafwelela
echi, mwomwo mukoko Wami kwivwa Lizu Lyami.”

151 Kaha Echi chinapu Lizu lya Kalunga musona, mwomwo
Echi chikiko kusoloka cha Yesu Kulishitu, Chamwaka na
Tesitamende Yayihya kuhaka hamwe. Amena. Yenu haze.

152 Mwomwoika? Ove kuhanjika, “Ava vanapu vathu vamwaza.
Chuma muka chavalingisa vakiko...” Mwomwo, chuma
chimwe, kukashiwa chavo ha liuka. Kaha muno. . . Enu anukenu
Chalumingo chinahichi, mulungu uli kunyima okwo; vangahi
vapwanga hano na kwivwa mujimbu hali Vaze Vakuwavisa
Mu Makumbi Akumakumishilo? Ngwashinganyeka enu vosena.
Talenu, vakiko vanapu vakuwavisa. Mashipilitu avo akuwavisa,
muli echi museteko yamuchivali.

153 Jino, uze pwevo watete kuhanjika. ..Nduma, ikiye kahana
mulonga omu lyahanjika liukako, chumamuka kalamuthu
nawa ahanjika. Ikiye napu pato wautongwe. Ikiye wakutanga
kushikola yayinene. Ikiye ahashile kuhaka hali lunga lyenyi,
kaha kushinganyeka nge ikiye apwa wautongwe ha kulinga
chize.

154 Ou pwevo mukwavo ali “uselesele, kapuputa, kaha
katachikiza echiko.” Mamalelo, echi chinapu chasonyi, oloze
chize chinapu chifwanyisa cha Mbimbiliya kutusema etu. Jino,
ikiye mwaya kuliuka. Uze pwevo, pamo nahase kupwa kanawa,
uze pwevo mwaya nakupwa. . .Ikiye ayoya chiyoyelo chamwaza,
kuyoya chitoma; kakweshi chuma chachipiko. Kalunga mwaya
nakupwa Mukakusopesa wa echi. Ngunahono kutachikiza;
Kangweshi Mukusopesako.

155 Nguli kaha na...wakutela ha chumamuka Ikiye
angulwekele yami. Chize chikiko kapositolo ahanjika. “Etu
tweji kuhanjika chumamuka etu twatachikiza, chumamuka etu
twevwa, chumamuka etu twamona.” Chize chikiko kaha Yami
ngunetavila kupwa. Mukiko kaha ove watela kupwa.

156 QOloze jino, mwamono, kachi enu namuya nakumbata uze
pwevo youmwe. . .Kulihi ikiye peho yili kulihi? Talenu? Ikiye
atambukile nakujinguluka. Ikiye evwile, kukakasana chauchi,
kwalumuna chisaji, lwola lwaluvulu. Lize Lizu lya Kalunga
vanapunga nakuhanjika, lwola lwaluvulu. Chamwaza, jino,
talenu, ikiye kwiza hakwingila muli chize hano, uze muyachi.
Mauka osena kupwa muyachi. Kalachuma, chize chili vene,
akiko alikaha muutwamo muze mazavu avathu kupwa hamwe
nge mamembala. Kaha ikiye kwiza hano; chamwaza, chize
kumutela ikiye. Jino kachi ove muya nakumulweka ikiye chuma
muka ikiye atela kulinga, ikiye keshi kuhasa kwivwulila kuli
oveko. Enu namusolola kuli ikiye mu Mbimbiliya; ikiye keshi
kuhasa kwivwulila kuli Echiko.

157 Jino, ndumbwami walunga wamwaza, ndumbu wapwevo,
umwe kaha mokomoko avali kuhanjika shimbu kanda kusoka.
Echi chili chimbwa, cha lwola chakwecha; muminyutu fifiteni.

158 Jino tala, Ngwatondo kumihula enu chuma chimwe.
Mwomwoika wuze pwevo keshi kuhasa kumona echiko?
Mwomwoika ikiye keshi kuhasako? Hakupwa muujila
mumujimba, kwecha lunga lyenyi, ikiye kupwa na mulonga;

ikiye keshi nachumako. Ikiye napu utoma nge omu ikiye
apwilenga lize likumbi asemukile; naumwe muthu amukwachile
wauchi.

159 Nguli nakuhanjika mwakulipwila jino, kuli mapwevo,
kuliuka. Ikiye kupwa utoma nge muze asemukile. Chamwaza,
chize chinapu vene nge muze liuka lyatela kupwa, nge
ikiye asemukile, oloze ikiye apwilenga “wakusemuka mushili,
wakujikiza mu upapwoke, twaya. . .” Talenu omu Ngwatwale?

160 Jino ove kumulweka nge chize chakuhenga kuli ikiye kuteula
kambu; eyi Mbimbiliya hanajika ngacho. Echi chakuhenga hali
ikiye kuvwala jiputula; eyi Mbimbiliya yahanjika ngocho. Ikiye
mwaya nakuhanjika, “Chakuzeneka mangana.” Mwomwoika?
Makumishilo eyi keshi hanoko, muli muli muthu wamuchitatu,
mwono uze wapwile wakutongola kaha wakutuma kufuma kuli
Kalunga. Oloze makumishilo eyi kupwa chikungulwilo hano,
chize muthu umwe atungile kuweluka wa Echi. Talenu?

161 QOloze kachi Lizu lya Kalunga lili hamavu muli uze mwono,
kuahnjika, “Amena! Ngunamono echi.” Echi chili mumukana
na Echi. Jino tala hano. Shikangaho, uze lunga nasemuka ku
Shipilitu ya Kalunga. . .

162 Talenu, hano hakiko hali mujimba wanyama. Kaha
Ngunahanjika mwomwo hakupwa mulizavu lyakufutla, kuya
nakuhanjika nge kafunga kenu—kenu, nge ndumbwenu. Hano
unapu musonyi, uli wakuzeya, chili chakukashiwa ku...
Wamundende pwevo wakalemesa mujila; mukweze walunga
muukweze wenyi, omwo ikiye apwile na seveteni, eyiteni,
myaka twende yakusemuka, twende faifi, seti, kutambuka
nakujinguluka muze...Kaha mukweze wapwevo wakalemesa
kwiza, kuchongonona kala chifwanyisa, chamujimba wenyi,
kutambuka na jisapato jajisuku; kupwa kulutwe Iwenyi
nakunyima yenyi; kaha kuvwala ize yayisuku mabuli,
mokomoko kuvwala jiputula. Munatachikiza eyi Mbimbiliya
ngwayo ikiye mwaya nakulinga nge ngachize? Munatachikiza,
eyi Mbimbiliya yahanjika nge omu mukiko mujila ikiye mwaya
nakulinga, omu ikiye mwaya nakupwa wamajilo.

163 Enu mwatanga lyehi echi hano, Readers Digest yakakweji
uno, nge “Malunga na mapwevo valino likumbi, vanyike
vamapwevo, kufuma muyaka twende faifi, vali nakuya kuzuvo
yikwavo,” nge enu namuya nakuhita mukwalumuka cha kuyoya
mukachi ka chisemunuino, kutesekesa na sayasi, mukachi
ka twende na twende faifi. Echi chapwilenga mumyaka seti
mokomoko seti faifi, muchisemunino chami. Mulwola lwa mama,
pwevo kahashile kumona ukulwane kuvangila ali myaka fwote
mokomoko fwote faifi.

164 Chuma muka echi? Echi chili kuhichila mu sayasi, kaha
kulya, chakufutula, chize chinapu kuchongonona mujimba wa
muthu wosena palanga etu kupwa nakwiza na lizavu lya—lya—

lya mukuta wakupola. Chamawa, kachi vathu vanapu vakupola,
kumana kakweshi celo yawongo muze mumujimba?

165 Jino tala Shipilitu, kukavangiza echi. Kuli nakwiza
lwola, mu Lijina lya Mwata, nge vathu navaya nakupwa
vakuzaluka. Eyi Mbimbiliya yahanjika ngocho. Vakiko
navaya nakutambakana na kutambakana; vyuma vyavinene
muvishinganyeka vya kushinganyeka chavo. Vize visaji na
vyuma, chize kwala cha visaji vyamivwimbimbi, vali nakuneha
vize. Kuze kulinakupwa vyuma vyamuyachi kana nge tututu
kukatuka hamavu, vaze navaya nakupwa helu lya mitondo
fwoteni; kuze nakuya nakupwa nge—nge—nge tujila kutuka
nakuzauka hamavu, na mavava awana mokomoko atanu
kuhita pamo jimailosi; kaha vathu kumona vakiko, vakiko
navaya nakutambakana na kutambakana, na kulila keke. Oloze
nachiya nakupwa Misongo. Vandamina palanga Nangunangula
hali ize Misongo kusokoloka.

166 Tala omwo Mose alingile mwishi ya mujimba wanyama,
keshi Shipilitu ko, omwo Ikiye ambile ngwenyi, “Mose...”
Kalunga ahanjikile kuli Mose, “Yako kuze,” kuli kapolofweto
Kenyi, “mbata livoko lya lukungu, kumbila mupeho na
kuhanjika, ‘MUKIKO MWANAMBE MWATA, vajiji navaya
nakwiza hamavu.”” Kuze kakwapwile vajijiko. Chuma chatete
munatachikiza, vakiko vaputukile kumona chumachimwe
kukalava muchipapa. Kutala helu, kuze kuli chumachimwe
nawa. Kaha hanyima shimbu, vakiko vapwile vakujiminyina
nge omu namuhashila kuhita muli vakiko.

167 Kulihi vafumine kulihi? Kalunga napu Tengi. Ikiye nahase
kulinga chuma muka Ikiye mwaya. Ikiye apwa wakulimanyina.
Ikiye nahase kupwa na—na kajila uze nahase kuheta—kuheta
mavava kufuma kusali yimwe yamavu nakusali yikwavo.

168 Tkiye ahanjikile ngwenyi, “Echa kwizenga vajiji, vafwike
hamavu.” Kuze kakwapwile chipwe jiji hamavuko. Chuma
nakujinguluka. Chumama chatete, kuze kwapwilenga eyiti
mokomoko teni, twolufu. Chuma chatete munatachikiza, enu
kamweshi kuhasa kutambuka nakuhita muli vakiko. Kalunga,
Tengi, kulama Lizu Lyenyi.

169 Kaha ikiye olwele mukombo wenyi, hakuhanjika cha
Kalunga, kaha ngwenyi, “Echa vizunda kwiza na kufwika
mavu.” Kaha vizunda kwiza palanga vakiko kupwa mukuta
wavo, mlumba, kunuka chapwile kwosena, pamo fwote
mokomoko fifite fiti helu, ya vizunda. Vakiko vapwile mu lupasa
Ilwa—Iwa Fwalo. Vakiko vapwilenga muze. . . kufukununa lilata,
kaha muze mwapwile pamo faifi sauzande ya vizunda mwishi
ya lilata, mwishi ya kahela, mu lizavu. Kwosena vakiko
vayile, vapwile vizunda, vizunda, vizunda. Kulihi vakiko vejile

nakufuma? Kalunga, uze Tengi, apwa wakulimanyina. Chuma
Ikiye ahanjikile, Ikiye mwaya nakulinga!

170 Kaha Ikiye kuhanjika nakuya nakupwa kusoloka chachipi
hamavu. “Vambimba makumbi na jikambu nge mapwevo,”
jikambu jajisuku, kuhangasana vaze mapwevo veji kuteulanga
jilkambu. “Mazo nge ndumba; miminyi kumikila yavo, nge
tuvwanda; vakiko kuahasa kuyanjisa malunga, mutukweji.”
Kaha vandamina kaha etu natuya nakusokolola ize Misongo
na Tutachikijilo, kaha Mikalateta Yitanu naivali, tala omu
nachisoloka. Mamalelo, ndumbu walunga, ove watela kuya
ku Ngeshomu shimbu kanda kupwenga lwola lwakwingilamo.
Kanda kuhaka mangana kukala chuma kuweluka ko.

171 Tala hano. Hano hali pwevo wamundende kulichingonona
nakushikumuka mujila; hano mukweze walunga, meso eyi
kukwata echi. Ikiye napu membala wa liuka. Ikiye napu
ka Pendekosita. Ikiye ali kala mwosena omwo apwa. Oloze
chuma chatete munatachikiza, kakweshi numba kukwachililako
muze. lkiye mwaya nakuhanjika, “Mwoyo.” Ikiye kupwa
najikambu jakulijinga, kaha muyachi wa kusoloka kanawa,
mahye akwoloka mukweze wa lunga; pamo kweseka kuyoya
mwakwoloka. Ikiye aputukile kutambuka nakuya kuli ikiye,
numba mukakunangula. Chuma chatete munatachikiza. . .

172 Chuma muka echi? Echi hano, nyama ya kufwila; kaha
shipilitu kushikumuka hano, oloze wakuwavisa, kuhanjika,
“Kanda kuchilingako, kanda kuchilingako.” Oloze chumamuka
nachilingika? Echi nachiya nakujinguluka, nakukwata, mukiko
nachiya nakupwa. Chuma chatete munatachikiza, ikiye ali
nakweseka kupwa na lelo na ikiye. Ikiye kupwa namulonga
wakulinga ujila, chipwe ikiye kungukwata mokomoko chiku.

173 Oloze, wamwenemwene, mwana Kalunga wakusemuka
chachihya! Amena! Enu kamweshi kuhasa kulinga echiko enu
vavene. Echi chili vene kupwa chakuhona kuhashiwa ha—
hakupwa muthu wamanyinga kutambuka kumeso amapwevo
nge ngachize, chakuzeneka chumachimwe kusoloka. Oloze
omwo kuli Chumachimwe mukachi; uze wamundende
wakusemuka chachihya Chumachimwe hano!

174 Chipwe uze lunga pamo vatambakanyine, kuhanjika
mumalimi, kutumbuka, kukina, vyuma vyosena nawa,
wakuwavisa na Shipilitu; valingile vinjikizo vyosena na
vikomwesa vize Kalunga ahanjikile muze, ha Shipilitu Yenyi!
Yesu ambile ngwenyi, “Vavavulu navakeza kuli Yami muli
lize likumbi, ngwavo, ‘Mwata, kumana Kangwa polofweteleko
mu Lijina Lyove ko? Kumana Kangwatambile vandemone
mu Lijina Lyove ko? Kumana...’” Ikiye ambile ngwenyi,
“Fumenu kuli Yami, enu mweji kuzatanga vyaupapwoke.”
Nyi upapwoke wuka? Chumachimwe chize munatachikiza

kulinga, kaha kaute kuchilinga. “‘Fumenu kuli Yami, enu mweji
kuzatanga vyaupapwoke; Kangwamitachikizako.””

175 QOloze kushikumuka mukachi kamuthu, mukachi kachize
nachikasa mukachi muze, ize Mbuto ya Kalunga ize
yapwile yakutongola shimbu kanda kwala chihela cha
kaye; Kangwalizakaminako chumamuka nachisoloka, cheji
kumukwata ikiye. Echi chili kuze nakutwama.

176 Chize chikiko uze pwevo navaya nakuvwala jiputula. Ikiye
kumuvuluka kupwa lihule, chochimwe nge pwevo muvilinga.
Talenu? Ikiye katachikijileko nge shipilitu...Kaha ikiye
atachikijile ngachilihi? Chikumishilo chenyi.

177 Nyi chikumishilo chumamuka? Chinapu lizu
lyamakumishilo. Chize chikumishilo kupwa amena. Kupwa
makumishilo a ndombo, chikumishilo chove.

178 Kaha kachi liuka lyove, liuka lya Pendekosita, lize lyeji
kukulwekanga chize, “Kambu jajisuku na vyuma vayangachize
kupwa vyakusehewa. Ove ukwechi liwilo lyakupenge, kunyima
ya mutwe wove,” kaha na vyangocho, vize vyuma kana, uze lunga
kupwa wakuhetuwa kuli liyavolo.

179 Mwomwo, Lizu lya Kalunga ngwalyo, “Echi chinapu
chasonyi kuli pwevo kumuteula jikambu. Ikiye mwaya
nakusaula mutwe wenyi.” Kachi ikiye mwasaula lunga lyenyi,
kaha lunga lyenyi napu Liuka, kaha Liuka linapu Kulishitu,
ikiye napu mukakulifukula wakusaula kaha lihule; wauselesele
kaha katachikikijileko. Uselesele! Kumana Mbimbiliya ngwayo,
“Uze pwevo ali nakufwika jikambu jenyi”? Kumana keshi
jilkambu jakumuhana alifwikeko?

180 Likumbi limwe, kuze ku Litanda lya Kusopesa! Nguneseka
kuhingununa Vitumbo, na kukwachilila Echi na mavoko
ami, kaha enu kufwiza Echi hazevene mukachi kaminwe
yenu. Kalunga mwaya nakuvasopesa likumbi limwe. Omu
mukiko MUKIKO MWANAMBE MWATA. Echi kacheshi kupwa
mukuta wa vileya, mokomoko vamwe vakuzaluka malunga
vatushinakaji vamwaka. Echi kacheshi ngochoko. Mwomwo,
linapu Lizu lya Mwata.

181 Kaha wamwenemwene, Mukakulishitu wamwenemwene
mwaya nakupwa hamwe na muthu wamukachi, nge Shipilitu ize
yapwile kunyima kuze hakuputuka, eli linapu Lizu.

182 Nge omu Ikiye apwilenga kuzalilila cha enu vosena,
enu mwapwile muli Ikiye kunyima kuze ku Kavali. Ikiye
atachikijile lyehi nge enu namukapwa hano. Ikiye kutanjisa
chumamuka nachisoloka. Kaha ovewapwa muli Ikiye; ove
wafwile hamwe naikiye. Ove wafwile kukulivwimba chove, ove
wafwile kujifashoni, ove wafwile kukaye. Omwo Ikiye...Ove
wafwilile na Ikiye mu Kavali, kaha ove musanguka na Ikiye
omwo Ikiye asangukile cheka halikumbi lya muchitatu. Kaha

mwomwo enu munetavila echi, jino enu munatwame muvihela
vya Mumelu muli Kulishitu Yesu. Haleluya!

183 Yenu haze vene. Echi chili mukachi ka muthu. Chize
mukachi ka Lizu, kusukama na Lizu, chipwethuhu. Enu
kamweshi kuhasa kuchikafwako. Ngunalinangula echi, myaka
yayivulu kunyima okwo.

18¢ Kemba yami wamundende hano, kufwa. Pwevo lyami
kusavala hano muze mu...muze—muze mu mbokishi,
wakuhaka vitumbo nasavala kuze. Vakiko vangusanyikile kuze,
kaha Sharon apwile nakufwa. Chize chikiko chuma chachikalu
Ngwaliwanyine nacho muchiyoyelo chami. Ngwapwile pamo na
myaka twende faifi yakusemuka. Ngwatambukile nakuya kuze,
kaha Billy Paul kuheta haseteko ya kufwa.

185 Ndotolo Sam ejile, ngwenyi, “Bill, Kangweshi
kushinganyeka nge etu natuya nakulwila Billy. Kaha Ngwa...”
Ikiye ngwenyi, “Ikiye ali wamupi.” Ngwenyi, “Bill, Nguli
nakwivwa keke hali ove.” Ikiye ahakile mavoko eyi hali yami.

Ngwambile ngwami, “Ndotolo, Kangweshi na ngolo
chikumako.”

186 Mwahichile jiola, Ngwamusanyikile, kemba yami, Sharon,
Ngwalahile nakuya muze, ikiye...mangana ngumumone lize
lifulu; kalyecheleko. Vakiko kuhaka ndongo mumutanda; vakiko
kuyifumisamo, kuneha chinjikizo, nge tubercular meningitis.
Mukiko kaha.

187 Ngwahwingishile nakuya kuchipatela;, kwimika motoka
yami kuze, kaha kulovoka kaha kuputuka kutambuka
nakwingila mukapete. Hano kwejile Sam muze muzuvo, na
litepa lyenyi mulivoko lyenyi, kulila, kuhaka livoko lyenyi hali
yami, ngwenyi, “Twaya kuno kinduluka, Bill.”

Ngwambile ngwami, “Ukalu uli halihi?”

Ngwenyi, “Ove kaweshi kuhasa kumumona ikiyeko.”
Ngwenyi, “Ikiye ali nakufwa, Bill.”

Kaha Ngwambile ngwami, “Nduma, Sam, kacheshi
nakemba yamiko.”
188 Ambile ngwenyi, “Eyo.” Ambile ngwenyi, “Kanda
kumulomba ikiye ko, Bill. Nge mwayoya,” ambile ngwenyi,
“ikiye mwaya nakupwa wakuyanjiwisa.” Ambile ngwenyi,
“Ikiye lwola lwosena apwa wakufunda, kaha ikiye mwakaya
nakuyanda ha chiyoyelo chenyi chosena.” Ngwenyi, “Ikiye
akwechi meningitis.” Ngwenyi, “Kanda kuya nakujinguluka
ikiyeko; enu—enu namuya kaha nakujiha Billy ha kulinga echi.”

Ngwambile ngwami, “Sam, Ngwatela kumumona ikiye.”

189 Ngwenyi, “Ove kaweshi kuhasa kulinga echiko, Bill. Ngwa—
Ngunakukanyisa. Jino, munatachikiza omu Ngwashinganyeka
enu chikuma, kaha enu munapu masepa jami na vyuma

vyosena,” ambile ngwenyi, “kangahi Ngwashinganyeka enu,”
ambile ngwenyi, “kaha Ngwafwelela ngachilihi, Bill,” ikiye
ambile ngwenyi, “oloze kanda—kanda kuya kuli uze kemba.”
Ambile ngwenyi, “Kachi ove muya nakulinga ngachize. ..
Meningitis hali ikiye.” Talenu? Ngwenyi, “Ikiye mwaya nakupwa
muminyutu yayindende, kaha,” ngwenyi, “ove unahase. . .etu
natuya nakumufunda.” Ngwenyi, “Bill, Nguli kaha nakwivwa
keke hali ove.”

190 Kaha ikiye kusanyika, amulwekele, kusanyika nashi,
nge anguhane yami vitumbo vimwe. Ngwenyi, “Ngunahono
kutachikiza omu muthu nemana.”

191 Ngwemanyine kuze chindende kaha. Ikiye anehele vitumbo.
Ngwatwamine hamavu, muze muzuvo. Ikiye ambile ngwenyi,
“Twama.” Kaha nashi achinehele, ambile ngwenyi, “Kunwa
echi, Ndumbu walunga Branham.”

192 Ngwambile ngwami, “Ngwasakwilila. Vitwame haze ha
munyutu kaha.” Omu ikiye asele ngachize, Ngwavihingunuine
muze muwina; kutulika lupasa haze cheka.

193 Ngwatwamine kuze. Ngwashinganyekele, “Ove Kalunga,
chuma muka Ngunalingi? Ove Kalunga wamwaza. Mwomwoika
Ove unechela afwenga, likumbi likwavo, ami kukwata mavoko
eyi amandende ngengachize?” Kulambilila Ikiye hali ikiye.
“Mwomwoika Ove mumwechela ikiye ayenga? Kuli Billy
nasavala haze, kufwa; kaha hano ikiye ali, nakufwa. Chuma
muka Ngunalingi? Ngulweke yami! Chamwaza, Ngunahase kaha
kuya na vakiko.”

194 Ngwasokolwele chikolo, kaha naumwe nashi wauchiko
apwile kuze. Ngwaseunukilemo. Chize chapwile shimbukanda
chipatela  vachitunge kanawa. Hajijanena kahapwile
mangilashiko, pamo, na vajiji mumeso eyi amandende. Apwile
nakachiahanda ka mushikitela, omu tweji kuchivulukanga,
kumeso eyi. Ngwahangile vajiji; kumusavalika kuze. Meso eyi
amandende, ikiye ayanjile chikuma palanga vakiko apwile
akuhenga.

195 Kahajino Satana atambukile kusali ya yami kuze, kaha
ngwenyi, “Ove wahanjikanga Ikiye apwile Kalunga wamwaza?”

Ngwambile ngwami, “Yaah, Ngwambile ngwami chize.”

196 “Enu ngwenu Ikiye apwile Mukakuka? Chamwaza,
mwomwoika iso afwile mumavoko ove kuze, kaha ove muvuluka,
ikiye mukashili, kusanyika ha kuyoya? Mwomwoika ndumbwove
walunga kufwa mumavoko andumbwove, kuze, kaha ove
kwimana mukamenga kunangula, milungu yayindende kunyima
okwo?” Ngwenyi, “Kahajino mwomwoika Ikiye akumbulule?
Ove ngwove Ikiye akuzangile ove na kukulwilile ove.”



32 LIZU LIZE VANAHANJIKA

197 Tkiye kahashile kungulweka nge kakwapwile Kalunga
ko, mwomwo Ngwamumwene Ikiye. Oloze ikiye apwile
nakungulweka Ikiye anguzakamineko.

198 Ambile ngwenyi, “Puwove uze nasavala haze. Vakemba
jove vosena vali nakuya kalinwaha. Tata yove vamufunda.
Ndumbwove walunga vamufunda. Kaha pwevo lyove ali
valikuya nakumufunda jino, hamene. Kaha hano hali kemba
yove mukwavo, kufwa. Ikiye apwa Kalunga wamwaza? Huu?
Ikiye napu Mukakuka?” Ngwenyi, “Ove watangile meya kufuma
muli ove lyavene!”

199 Chuma muka chalingikile? Kufuma. . .chapwile nakuzata
kufuma kuweluka, jino, kuli ou lunga watete.

200 Ngwenyi, “Jino tala. Munatachikiza, omwo enu mwapwile
myaka yayindende kunyima okwo, pamo myaka yivali
mokomoko yitatu kunyima okwo, shimbu kanda ove mwitavile
Echi, ove wapwilenga wakushinganyeka kanwa mukachi
kavathu. Ove wayoyele chiyoyelo chambwande, kuyoya chitoma.
Kala kanyike wapevo muze mumbongi, uze atondele kulovoka,
kuya hamwe nayove, mwomwo vakiko vapwilenga vatoma kaha
vakulilemesa.” Ngunahase kwimana kumeso avo. Kanda lyehi
ngutukane, kanda lyehi kuhanjika kalachuma. Ikiye kuzata
mwautongwe, Nangumutwala kwimbo. “Kaha enu mwapwile
mukachi kava vathu. Oloze ove uli jino ika? Mukakulifukula
wakutomba.”

201 “Echi chakwoloka. Ngwapwile.” Talenu vyuma kana
kuputuka kutambuka hamwe? Kuweluka, kushinganyeka mu
shipilitu, kutambuka vyuma evi hamwe. “Echi chakwoloka,
Satana.”

“Kaha enu ngwenu Ikiye apwile Mukakuka?”
“Eyo. Huu. Yaah.”

202 “Kaha enu kulambilila na kulila, kaha vathu kumilweka nge
kachapwile ngochoko, nge enu muli vosena mumukana. Liuka
lyove kukwalumuna, hali Echi. Liuka lyove lya Mbaputishiti
kuze, fumisa chikolo chove, ha mulonga wove vene.”

“Yaah.”

203 “Iso wakufunda. Ndumbwove walunga wakufunda. Pwevo
lyove nasavala haze, mangana vamufunda. Hano kemba
yove, kupwa vene fifiteni minyutu kushimbula kaha nachiya
nakupwa chakuya. Kaha Ikiye apwa Mukakuka? Nyama
yove na manyinga; Lizu limwe kufuma kuli Ikiye mwaya
nakulwila chiyoyelo cha kemba. ‘Ikiye apwa Mukakuka, ove
ngwove. Vathu kweseka kukulweka ove. Uze mukakunangula
kukulweka nge apwile wakulyenka; ove wapwile wakuzaluka;
ove wejile nakupwa mukakulifukula wakuzaluka. Kaha ove
ngwove Ikiye akuzangile ove. Nahase Ikiye kukuzanga ove?

204 “Kaha omu ove naulila iso! Omu, haufuhaufku, ove
walitwaminyine kulya, kaha omu ove. . .muli Iwola lwalikumbi,
omu ove naufweta, kupwa kumutondo, nakuzata. Kaha omwo
Ikiye amwechele ikiye afwenga mumavoko ove, mukashili.

205 “Omu pwevo lyove, pwevo wamwaza omu apwile, kaha
omu wamuzangile!” Billy noko; enu vavavulu munahase
kwanuka Hope. “Kanyike kana wamwaza omu apwile! Omu
apwile wakuwahilila na ove, limbo lyove lyalindende kuze; na
pamo mandola atanu naavali mokomoko atanu naatatu akutela
chitwamo, chitwamo ove wapwile nacho, oloze ove wamuzangile;
kaha ove...kaha enu mwalizangile umwe namukwavo. Kaha
enu mwayilenga na kulombela weka; kaha, vamwe kupwa
nakushinganyeka cha muwongo, mwakatukilenga hamwe
nakutambuka nakuya kaha vahanjikile nge vyosena vyapwile
vyakwoloka. Oloze jino pwevo lyove; kaha ikiye ali, wakufwa,
likumbi lyamuchivali jino, kusavala mwishi yamukakumulama
kuze, Scott na Combs. Ikiye kupwa Mukakuka? Huh?

206 “Kaha kanyike kove walunga wamundende kwinyika kufwa,
Billy Paul, eyiteni tukweji vakusemuka. Kaha kanyike kove
wapwevo, watukweji vatanu navatatu, nasavala haze, ali
nakufwa, na meningitis. Kaha ove walombanga; kaha Kalunga
kukoka lilata lilava, ambile ngwenyi, ‘Sokako!’ Kanda kwivwa,
kangweshi kukwivwulila oveko, numba mumwe! Kwalumuna
kunyima Yenyi. Ikiye apwa Kalunga wamwaza? Huu? Ikiye
azanga enu? Kaha kala kanyike wapwevo ove wayilenga nenyi,
kala kanyike walunga ove walikachile nenyi, masepa jove
vamwaza, vanatambuka nakuya kufuma kuli ove ha kulifukula
chakuzaluka.”

207 Vyuma vyosena ikiye apwilenga nakungulweka yami kupwa
muchano. Vyuma vyosena vize ikiye mwaya nakuhanjika,
kuholokela mumukana, talenu, hano. Ngwapwile jino
wakulizanga kuhanjika, “Kahajino Ngwa, kachi eyi ikiko
jila Ikiye atela kulinga, kahajino Kangweshi kumuzachila
Ikiyeko.”

208 Kupwa kaha nge omu Ngwahanjikile, kuze kwapwilenga
Chumachimwe chakufuma kumwe nawa, kuze nakushikumuka
mukachi. Ngwenyi, “Ove yove, kukuputuka? Ou Mwata
ahanyine, kaha Mwata nambate.” Talenu, chize chinapu
muthu wamukachi, kanda kukakasanako.

209 Ngwatalile hanyima, kaha Ngwashinganyekele, “Ngwejile
Ngachilihi hano hamavu? Ngwejile nakufuma mukachi
kavakawala. Ngwejile Ngachilihi hano? Hiya anguhanyine
kuyoya? Hiya anguhanyine pwevo kana? Hiya anguhanyine
uze kemba? Nyi pwevo lyami afumine kulihi? Nyi chiyoyelo
chami chafuma kulihi?” Ngwambile ngwami, “Chipwe Ikiye
mwangujiha, oloze Nanguya nakumufwelela Ikiye.”

Ngwambile ngwami, “Fuma kuli yami, Satana!”

210 Ngwahakile livoko lyami hali uze kemba. Ngwambile
ngwami, “Sharon, uchi wami, Nanguya nakukuhaka ha mavoko
a mama yove muminyutu yayindende, omwo Vangelo ja Kalunga
kwiza nakukumbata ove, oloze likumbi limwe tata mwaya
nakumona ove cheka. Ngunahono kutachikiza omwo nachiya
nakupwa, uchi wami. Kangweshi kumilweka ove omu chili;
omu Ikiye mwalumuna nyima Yenyi hali yami, keshi numba
kukkwivwulila oveko.”

211 Tkiye kwecha pwevo lyami kufwa, kaha yami kumukwata
namavoko ami, kumulila. Kaha tata yami, mumavoko eyi, afwile
hali eli livoko hano; kutala hali yami, kweseka kuhwima chenyi.
Kaha Ngwalombele nge omu Ngwahashile. Nachipwa Nangutala
cheka ngachilihi kulikungumbuwa cheka, nakunangula Kuka
cha ukalunga? Kaha Nangunangula ngachilihi Ikiye apwilenga
Kalunga wamwaza, kaha echa tata yami ngufwenga, mukashili?
Kaha Nangunangula ngachilihi echi? Ngunahono kutachikiza
ngachilihi, oloze Ngunatachikiza Ikiye ali wakwoloka.

212 Eli Lizu lya Kalunga kalyeshi kukahonako. Naliya
nakuvilika, chipwethuhu chumamuka chili. Jino
Ngunatachikiza kuze kwapwilenga Chumachimwe mukachi ka
kukakasana, Chumachimwe mukachi ka kwivwa cha mujimba,
vyumavimwe nawa nge ngachize. Kuze kwapwile mukachi ka
Muthu uze akwachile muli ize ola. kwauchi cheka chinahase
kulingika; kala mulonga, kalachuma chinahasse kusolwesa,
kalachuma chimwe kwinjikiza nge Echi chili chakuhenga,
kaha Ngwapwilenga wakuhenga. Oloze Lizu lya Kalunga, lize
lyapwile lyakutongola shimbu kanda kwala chihela cha kaye,
kukwachilila mukachi.

213 Ngwevwile Peho yayindende kwiza nakuhita muzuvo.
Shipilitu Yenyi ayile nakuliwana na Kalunga.

214 Ndumbu walunga, ndumbu wapwevo, echa ngumilweke,
Chize chikiko kaha chuma chimwe. Kanda kweseka
kushinganyeka Echi ko. Kanda kweseka kupwa na jikambu
jajisuku mwomwo Ngwambile ngwami shikaho. Kanda kweseka
kulinga vyuma kanako, mwomwo, mumujimba wove wanyama.
Kanda kweseka kulinga echiko, kupwa kaha mujila. Oloze
vandamina hali Mwata, palanga Chuamchimwe kushikumuka
mukachi!

215 Enu vavavulu munashinganyeka, mwomwo enu mukwechi
jikambu jajisuku, kulumbununa nge enu muli nakuya Mwilu.
Chize kachalumbunukile ngochoko. Vavavulu muli vakiko
kushinganyeka, mwomwo ove uli wamwaza, pwevo wakalemesa,
ove uli nakuya...?...Echi kachalumbunukile muzeko.
Vavavulu muli vakiko kushinganyeka, mwomwo mauka avo, na
kupandama kuli echi, kaha aze mazavu amanene, na mandotolo
vavanene va Ukalunga. Chize kachalumbunukile muzeko.
Talenu?

216 Vavavulu veji kushinganyekanga, mwomwo vakiko
ngwavo na malimi, vakiko vakwechi Shipilitu Wajila.
Chize kachalumbunukile muzeko. Chipwe, Shipilitu Wajila
eji kuhanjikanga mumalimi. Oloze palanga chize kupwa
chamwenemwene, Shipilitu Wajila wamwenemwene muze
kupwa mu mujila yimwe nakala Lizu! Kachi nge Shipilitu
Wajila muli enu, chize nachilingisa kuhanjika na malimi, kutala
kunyima kuze kaha kuhona kwitavila na Lizu lyosena, kahajino
chinapu shipilitu yakuhenga. Talenu?

217 Echi chatela kufuma mukachi, eli linapu Lizu, kufuma
kukuputuka. “Kukuputuka cha tengeso ya Kalunga,” omwo
Kalunga aputukile kutenga, kuneha enu muliyoyela, mwamono.
Ove kuputuka kunyima kuze nge mbuto, kaha kuzata
nakushikumuka kuze ove uli jino. Kaha, jino, enu vosena
mwapwile muli Kulishitu. Kaha jino omwo Kulishitu afwile,
Ikiye afwile nakusokola enu vosena. Kaha ove uli chihanda cha
eli Lizu, kaha nachipwa ngachilihi. . .eyi Mbimbiliya, vyosena
Evi! “Sona hasona, mufunda hamufunda; hano chindende,
haze chindende.” “Keshi kamwe kakandende mokomoko
mutwe naukahona.” Ngachilihi muno mukaye munahase,
kupwa chihanda cha lize Lizu, kukana na Vyosena, mokomoko
chihanda cha Echi?

218 Kalunga amikisule. Ngunahambakana lwola. Kangweshi
nakutwala nge kulinga echi, kumishimbwisa. Ngukonekelenu
Ngunamishimbwisa; keshi nge ngukonekelenu ali evi
Ngunahanjikako.

Etu tuli vene kusongo ya chumachimwe, masepa.

219 Enu vosena hano, Ngwashinganyeka, vanapu kaha
va membala hano va liuka. Kangweshi nakujinguluka,
mulwola, kumona mamembala muka vaze. Ngunashinganyeka
kachi namupwa lika vakakwiza hano. Echa ngumilweke
chumachimwe chize chasolokele. Munahase kulama, kuhanjika,
minyutu sikisi? [Chikungulwilo ngwacho, “Amena.”—Muka.]

220 Uze napu Rev. Mukulwane O, Walker hano kufumaku
Oregon, chize chapwile hano chize—chize Chalumingo
Ngwapwile hano? Kala muthu natachikiza? Apwile wamunene,
chuma chaungeji.

221 Ngwejile nakushikumuka hano, kuze kwapwilenga vathu
vavavulu nakwingila, Ngwa—Ngwapwile na...Ngwapwile
na mulumbu wavakakukekesa, kaha kala umwe kupwa
wakutela; kanyike walunga, vana, vakumbata, vitakwa,
kaha—kaha vyuma vyakuhandunuka, kaha vyuma kaha
vize vyapwilenga kupwa vyakutela. Kala umwe muli vakiko
vatela vanamono. Kangweshi kulinga ngachizeko. Kaha
Ngunakuhane kuli Kalunga, kaha kwata mavoko ami hali
vakiko, mukulomba. Ngwambile ngwami, “Ove Kalunga,
Kangwa—Kangwahashile kuchilingako. Yako kuli vakiko,

Mwata, linga...Ove unatachikiza mwakulingila. Ngwalombo
hali wosena.”

222 Billy angusanyikile. Kaha Nguneza nakwingila na Ndumbu
walunga Banks. Ikiye ngwenyi, “Tata, kachi ove. ..”

223 Kaha, tala, Ngunamono vathu kutambuka kulovoka kuze
lwolalumwe, mujila, kutala muze. Kaha Ngunatale nakulovoka
muli vakiko, jino makanya hali vakiko nge ngachize, kaha
vakiko—vakiko kwalumuna mutwe. Kangwazangile enu kulinga
ngachizeko.

224 Likumbi likwavo omwo vakiko vapwilenga nakulanda chize
chihela kuze ku Tucson hali yami kuyoyelamo, Ndumbu walunga
Tony vakwechi chihela kuze ikiye atondele kungulanjila, ha
pamo kapapa katatu mokomoko kawana ndando kana. Ikiye
numba atondele kuhakamo mandola amavulu muli chize,
lyavene. Oloze jila yimwe yaove yakupwamo, mukakulama
kuchikolo apwile nemana kuze. Wamunene. . . Chamwaza, echi
chili kuhaka kuze. Oloze kala. . . Ava vathu vaze vayoyela kuze,
ove kupwa hano kusoneka kwitavila, jino uze mukakulama
kuchikolo kukusanyika na kumona echi vyosena kupwa
vyakwoloka nakwiza nakwingila.

225 Ngwambile ngwami, “Munahase kushinganyeka, yami,
vandumbwami vamalunga na vamapwevo vaze vejile nakumona
yami, nge kutonda kulimeneka mulivoko lyami na kuhula
kukisula cha Kalunga hali yami, munahase kushinganyeka yami
kuhaka amilyavene muze, Tony?”

Ngwenyi, “Chamwaza, ove uli...”

226 Ngwambile ngwami, “Tony, ize jila ize liuka kaha vyosena
vaze vathu keshi kwiza nakujinguluka,” Ngwambile ngwami,
“chize chinapu cha vathu vaze vakwechi vyuma vyosena vakiko
vanatondo yami kulinga.”

227 Vakiko, vakiko ngwavo, “Chamwaza, Mwata angulwekele
yami. Haleluya! Nguli nakuya nakutwama hano vene. Upahu
kuli Kalunga! Ou Mwata angulwekele yami enu mwatela
kukwachilila kukuliwana hano mu lizavu lyetu. Eyo, mwane,
upahu kuli Kalunga! Uze Kalunga angulwekele ngachize. Kachi
ove kaweshi kuchilingako, Ndumbu walunga Branham, ove
uli vene wakulimbuka.” Yami muze kweseka kutanga, talenu.
Omu mukiko, talenu. Kaha vathu vavavulu vamwaza veji
kulovokanga, kulovoka nakuya nakwingilamo, mwomwo ya
chize.

228 Chochimwe nge muthu mwaya nakunyanga hano
muwande. Jimi kuhanjika, “Twaya nakwingila. Ove unahase
kuhangasana.” Kaha ove kupwa nakulovoka na kwasa umwe
hali vaze vanangombe; mbwanda kulaha mwishi ya ngombe,
kaha kupwa kaha nge tumbi, kala mwosena. Ove kuyina
kembwe, mukachi muyenga nakupwa kupopo nge ngachize
muthu atela kulinga; kuyinyina hachipato na kuyihokola

nge ngachize. Talenu? Kaha jino ikiye mwaya nakuhanjika,
“Nanguya nakuhaka muchihela!” Kangweshi—Kangweshi
kumupaisa ikiyeko chindende, keshi numba chindendeko.
Chamwaza, chuma muka ikiye alingile? Ikiye kutwalilaho
chinyanga wakulilemesa kufumamuze. Echi chili lwolalwosena
muli ize jila. Echi chili chachipi chize chili nakulama kuhona
kupwa wakulitulaho. Echi chili lwolalwosena.

229 Jino, oloze vakiko vathu wvali, masauzande vali vene
nakutondeka na vathu vamwaza, vathu vakuzanga, vakuzala na
likoji lya Kalunga.

230 Jino etu tuli na echi, omu ava vathu vejile nge ngachize. Etu
katweshi, etu katwatondele chizeko, nduma.

Oloze ou lunga ejile. . .

231 Billy ngwenyi, “Kulaha jino, washiwashi, tata.” Ambile
ngwenyi, “Pwevo lya Waldrop kushikumuka na vathu vamwe
kufwa; watela kumona haze cheka.” Kaha Ngwengililemo; kwiza
nakushikumuka hano.

232 Kaha kwiza nakukinduluka, vakiko vambile ngwavo,
“Kakweshi muthu umwe hano oloze muthu nasavala kusali
ya sali, kuze, hamusau kala likumbi, kusali ya zuvo.” Ambile
ngwenyi, “Ikiye atondele ove kulombela ikiye.”

Ngwambile ngwami, “Chosena chakwoloka.” Ambile
ngwenyi, “Nanguya nakumuhakamo.” Ngwejile nakwingilamo.

233 Kuze kwapwile, Ngunashinganyeka, na Cadillac kutwama
kunyima hano, mokomoko kupwa nge motoka yayinene.
Ngwatambukile nakwingila, apwile. . . Kaha uze lunga ngwenyi,
“Shangwenu mwane.” Ikiye kangutachikizako.

23¢ Kaha Ngwatambukile nakwingilamo. Kaha Ndumbu
wa Pwevo Waldrop, wakuhutwa chumachamwaka, kwiza
nakwingilamo. Munatachikiza, ikiye apwilenga. . .

235 Munatachikiza mulonga wenyi, keshi ngachizeko? Talenu,
ikiye apwile na kansa; afwile mumukana wakulombelela, pamo
ola shimbu kanda Ngumukwate ikiye. Ndotolo ejile, kusolola. . .
Chize kupwa pamo myaka eyiteni kunyima, kansa mumuchima,
talenu, kaha ikiye alinakuyoya lelo. Kaha ikiye ali nakuyoyela
mu Arkansas jino.

236 Kaha ikiye apwilenga mu Phoenix, kahajino. Kaha ikiye
ngwenyi, “Ndumbu walunga Willie, Ngwamujinda kwiza nge
ngana, oloze,” ngwenyi, “Kangweshi na chihela chakutwamako.
Vakiko valingile. . . Vakiko vambile ngwavo ou pwevo wa-. ..
ou pwevo ali nakuya nakufwa. Mamalelo, Ndumbu walunga
Willie!”

237 Ngwenyi, “Ngwatondele kuneha wana waundende mulivoko
lyami, Ndumbu walunga Willie,” ambile ngwenyi, “oloze
Kangwahashile kuli chizeko. Oloze Ngwahakile musoji wa
blackberry muchifwoyo.”

238 Mamalelo, omu Ngweyile kuze kaha kumona vakiko
lupasa lwalundende lwa uze musoji ikiye kutwama kuze,
Ngwa. . .chasolokele nawa chawoma hali yami kuchilya.
Talenu? Uze pwevo wamundende wamwaka, pamo myaka
sevete yakusemuka. Ngwambile ngwami, “Ndumbu wapwevo
Hattie. . .” Kangweshi—Kangweshi kuhanjika nduma. Nduma.
Yesu amwene uze tuliwe kuhaka mu sonekeso jitatu, kaha Ikiye—
Ikiye—Ikiye—Ikiye amuchelele ukawenyi. Talenu? Nduma.
Kalunga mwaya nakumufweta hali chize. Yaah.

239 Kaha shikaho Mwata ahindwile pwevo, ahindwile vosena
ikiye ashile, alisolwele kuli kafunga kenyi chuma muka ikiye,
ikiye, apwilenga na vishinganyeka vyenyi, chuma ikiye atela
kulinga, chuma chikwavo. Kaha, mamalelo, vakiko vosena
vayile, nakutambakana.

240 Kahajino Billy alahile nakwingila. Ikiye ngwenyi, “Tata, uze
muthu nayi. Kangweshi. . .”

Ngwambile ngwami, “Hiya uze mu motoka?”

241 “Mamalelo,” ikiye ambile ngwenyi, “vathu vamwe kwiza
nakushikumuka kufuma ku Oregon, ambile ngwenyi ikiye
akwechi chilota. Kaha Ngwamulwekele ikiye, ‘Kangweshi
kuhasa kumihana enu lutalililo lwakwonga ko. Kuli seli
handulendi hano, kuvandamina jino.”” Kaha ngwenyi, “Kaha
Ngwamulwekele ikiye, ‘Kusoneka chize chilota.! Ambile
ngwenyi, ‘Ngwambachile mulumba muli vakiko hano, chize
kupwa helu, kala mwosena, kaha Ngwazangile kuhaka echi kuli
chize.””

Ngwambile ngwami, “Munehenu muli ikiye. Muhane
minyutu yitanu.”

242 Chamwaza, haze vene uze lunga atambukile nakwingila,
minyutu yitanu? Ikiye ambile ngwenyi, “Yami Rev. Walker,”
Ngwashinganyeka lijina lyenyi lyapwilenga, “kufuma mu
Oregon.” Ngwashinganyeka ikiye napu chikungulwilo chikwavo,
Ngunahono kutachikiza, Pulishiteliyani, Pulishiteliyani
chumachimwe.

243 Tkiye ambile ngwenyi, “Ngwaliwanyine pamo myaka
twende okwo. Ngwejile Nakuhana na Kuhita kuze enu
muli...” Keshi Tuhane Echi, oloze Ngunavulyama lijina
lya chihela. “Kuze kuli,” ambile ngwenyi, “lifuchi lyosena,
mitwe yavihande muze mulipapilo kala chimene.” Ambile
ngwenyi, “Kalamuthu atachikijile hali chize.” Ambile ngwenyi,
“Kangwahashile numba kuya kuzuvo kuze enu mwapwilenga,
oloze Ngwamwene enu kuya nakukanduka. Kaha likumbi
limwe, mujila, Ngwatambukile,” Ambile ngwenyi, “malunga
vawana mokomoko katanu kukujinguluka, kaha Ngwamenekele
livoko lyove. Kaha enu. . . Ngwakulwekele Ngwapwile Ndumbu
walunga Walker, akha ove wangulwekele ove wapwile uhiya.”
Ambile ngwenyi, “Etu twahichile mazu amwe, kaha jino lunga

wamunene katatu mokomoko kawana uze akushinjikile hali
ove.” Ikiye ambile ngwenyi, “Kangwapwile wakutoleka choveko,
kaha Kangwapwile hali oveko.” Ikiye ambile ngwenyi, “Kangwa
kwivwishisako.”

244 Tkiye ambile ngwenyi, “Echi kuya muli ize jila ha myaka
yayindende, kaha hanyima shimbu,” ambile ngwenyi, “Ngwa. . .
lunga umwe angulwekele yami kwiza nakwivwulila hali eji
jitepu jimwe, ha myaka yitatu kunyima okwo.” Kaha ngwenyi,
“Uze lunga embile jitepu. Kaha, omwo ikiye alingile,” ikiye
ngwenyi, “Ngwamwivwile ikiye kuhanjika.” Kaha ngwenyi, “Ou
lunga afwelelele nge ove wapwile—kapolofweto. Ngwambile
ngwami, Ngwamulwekele uze lunga, ‘Ngunahono kutachikiza
hali vize vyuma; pamo, mwomwo vosena Ngunatachikiza.””

245 Shikaho, ngwenyi, “Kahajino lunga mukwavo
atambukile nakwingila mumbaka, apwile na kuliwana, kaha
Ngwaliwanyine nenyi. Kaha ikiye ngwenyi, ‘Yami kapolofweto
ka Kalunga ka likumbi lino.””

246 Jkiye ambile ngwenyi, “‘Vangahi muli enu vakweze vali kuze,
kalamwosena? Ambile ngwenyi, ‘Ngwe—Ngwe—Ngwevwile uze
muthu kushikumuka hamavu hano kwivwulila kujitepu, ambile
ngwenyi, “William Branham, kunyima kumututuko, apwile
kapolofweto wa likumbi,” kaha vyuma nge ngachize.””

247 Tkiye ngwenyi, “Oulunga. . .” Kangweshi kuya nakusanyika
lijina lyenyi ko, mwomwo kacheshi nakwivwakana kanawako,
hano, mwamono. “Kaha ikiye ngwenyi, ‘Ngunatachikiza
William Branham, ambile ngwenyi, ‘oloze ikiye ali kwonga
mu Kunangula chenyi chosena.” Ambile ngwenyi, ‘Tkiye keshi
Pendekosita ko; ikiye kafwelela chinjikizo chatete.” Kaha
ambile ngwenyi, ‘Chuma chikwavo, ikiye ambile ngwenyi kuli
tupolofweto vavanene na tupolofweto vavandende. Kakweshi
chuma changochoko’ Ngwenyi, ‘Ove unapu kapolofweto
mokomoko keshi kapolofweto ko, kaha mukiko kaha.”

248 Tkiye ambile ngwenyi, “‘Chamwaza, mukulwane, Yami. ..
kangweshi kulipika na oveko. Ngwambile kaha ngwami
Ngwevwile ou lunga kuhanjika nge ou lunga, William
Branham...kaha uze lunga ahanjikile nge ikiye apwile
kapolofweto.””  Ngwenyi, “‘Ngwalikomokelele = vangahi
vapwile.”

249 “Tkiye ngwenyi, ‘Oloze Ngwatondo enu kutachikiza echi.
Yami ngu kapolofweto wa chino chisemunuino.””

250 Tkiye ngwenyi, “‘Chamwaza, ove uli?”” Ngwenyi, “‘Ou Mwata
akukisule ove na kupwa na ove.””

251 Jkiye ayile lika, kahashile kuhaka mangana kuli
echiko. Kaha ambile ngwenyi ikiye naputuka, mukachi ka
vandumbwenyi, mukana wa kuliwana chitatu mokomoko
chiwana. Kaha ikiye ayile nakushikumuka ku ufwishi, ngwenyi,
“Kanda—Kanda kwalumuka mukanda wami. Seza hano palanga



40 LIZU LIZE VANAHANJIKA

Ngwejile nakukinduluka, pamo makumbi awana mokomoko
atanu.”

252 “Chosena chakwoloka,” vakiko vambile ngwavo. Vakiko
vahakile tiketi kuze, keshi kwalumunako.
Ikiye ayile nakushikumuka na kumona mwana wapwevo.

253 Kaha mujila yakuya, ikiye—ikiye emanyine ha liuka.
Kaha ikiye apwilenga nachize kuliwana cha ufuku.
Chimene chashishileho, ikiye ambile ngwenyi ikiye naputuka
kushinganyeka, “Yako nakumbata vaze vavakuneha.” Kaha omu
ikiye alingile, mukanda umwe kulijinga nakuhita kupushita
ufwishi kaha kuya kuli mwanenyi wapwevo; mwanenyi
wapwevo atumine kuze, kuli vakakuneha.

25¢ Kaha ikiye asokolwele echi. Kaha ambile ngwenyi apwile
muthu, Mukulwane Hildebrandt, uze ali sepa lyami, uze
napunga muthu wajitepu. Ambile ngwenyi Mukulwane
Hildebrandt kupwa na lizu kufuma kuli Roy Borders (kaha
uze umwe wavakakulama, munatachikiza), nge Ngwapwile
nakuya nakukwata kuliwana kunyima kuze, kufuma nakuhita
mutwende chatete, kinduluka kaha kulimona lyavene.

255 Jkiye ngwenyi, “Jino, tala hano, vaze vakweze kweseka
kungukoka muchuma chimwe nge ngachize!” Talenu? Kaha
ikiye kutala hali uze mukanda kunyima muze muchizuma,
kaha kuyalika, talenu, nge ngachize. Kutwalilaho nakwingila
kaha kukwata muli chize kuliwana uze ufuku. Kaha chimene
chashishileho. ..

256 Kahajino ikiye aputukile kukwata muchima wenyi, kulila,
muze vene mukapete.

257 Tkiye ngwenyi, “Mukulwane Branham, Ngunatachikiza
Ngwatela kwimana kumeso a Kalunga.” Ikiye ambile
ngwenyi, “Ngunahono kutachikiza nge Ngwapwile nasavala
mokomoko chuma muka chasolokele.” Tkiye ambile ngwenyi,
“Ngwalotele. Nguli nakuya nakuhanjika Ngwapwile nasavala
kaha Ngwalotele.”

258 Ngwenyi, “Ngwashinganyekele mwanami walunga, mu
mako, kuhaka livoko lyenyi mu—mu jeke.” Kaha ngwenyi,
“Omwo ikiye alingile, yapwile jeke ya maapo, kaha vakiko
vosena kwalumuka.” Ambile ngwenyi, “Omu Ngwayile
nakuvambata, vakiko vapwile maapo achila na umwe
asumanyine nakulovoka muli vakiko.” Ambile ngwenyi,
“Ngwapwile nakuvambata, kuvahaka kunyima muze
mujeke.” Ambile ngwenyi, “Vamwe vavo kuvunguluka,
kaha kuvunguluka nakushikumuka, shikaho Ngwayile
nakweseka kupwa muli vakiko, kaha mwishi...ha mwila.”
Kaha ambile ngwenyi, “Vakiko kuvunguluka mwishi ya
lilenge lyakukasa chipato. Kaha kuze kwapwilenga kulya
chachingoloshi chachinene helu nakuya muze. Ngwatalile
kunyima kumututuko, kaha” kaha ikiye ambile ngwenyi,

“lize—lize—lize lilenge lyamukwachile hali lize—lize lilolwa
lyalinene muze mumututuko. Kaha Ngwakindulukile kuze,
kaha kushinganyeka Nanguya na kwecha lize lilenge hamavu,
jino kuya nakuhita nakumabata maapo hauze lunga.” Ngwenyi,
“Ngwaputukile kwecha lilenge hamavu.”

259 Ambile ngwenyi, “Lize lizu kunyikisa mavu osena.” Ambile
ngwenyi, “Aze mavu kunyikika, kufuma mwishi ya mahainjika.”
Kaha ngwenyi, “Hanyima ya echi kwecha kunyikisa, Ngwevwile
lizu.” Kaha ngwenyi, “Ndumbu walunga Branham, yapwile
lizu lyove,” ngwenyi, “Ngwatachikijile; kwapwile chumachimwe
chahanjikile chize.” Ambile ngwenyi—ambile ngwenyi, “Echi
ambile ngwenyi, ‘Nanguya nakuhita muze mujila kamwe kaha!’”

260 Kaha ngwenyi, “Ngwaputukile kutala halilolwa, nge ngana,
kaha kutala hali chize, kuhita mumavwi. Kaha jila yakuya kuze,
kwimana halilolwa lize lyakufuma kumututuko nakumulauko,
mujila yakwinyika nge ngachize, nge kaposhi, kukinduluka
kunyima kuze kumututuko, kaha,” ambile ngwenyi, “kuze
ove wemanyine kuze, hachimbulu chize Kanda lyehi vamone
kalachuma nge ngachize muze muchiyoyelo chami; chimbulu
utoma wamunene, nalihina mbwembwele hali ikiye.” Kaha
ngwenyi, “Ove wapwile wakuvwala nge mwangana wa Indian,
na vyuma vyosena Ma indians veji kuzachisanga.” Ambile
ngwenyi, “Ikiye apwile na chipwiko hatulo yenyi; aze maseka
hamavoko eyi, kaha mumavu nakujinguluka nge ngachize.”
Ambile ngwenyi, “Enu mwapwile na mavoko enu helu nge
ngachize.” Kaha ambile ngwenyi, “Uze chimbulu kwimana haze
nge chimbulu wauswalale, na kupwa nge ngachize, kutambuka,”
ngunemana kulu. Kaha ambile ngwenyi, “Ove kukoka ize mihya,
kuya nakutambuka kutwala kumututuko.”

261 Ngwenyi, “Ngwatalile kuze, kaha kuze kwapwile ma
sayatisiti osena amavulu.” Kaha chimene chashishileho. . . Chize
chapwilenga Sateli. Ha chimene chashishileho, Ngwanangwile
ha ma sayatisiti, munatachikiza, kupwa liyavolo. Kaha ambile
ngwenyi, “Sayatist kuze kuhingununa vyuma mumipila, kaha
kufutula.” Ambile ngwenyi, “Ove wemikile chimbulu, wakatwile
mavoko ove cheka nakutamabakana, ‘Nanguya nakuhita helu
mumukoka cheka!’” Kaha ambile ngwenyi, “Kaha mavu osena
kulinyika. Vakiko vathu kunyikisa,” ngwavo, “kutala helu na
kutala hali umwe namukwavo, nge ngachize, kaha kutala
kuli enu. Vakiko kulinyikisa vifwiji vyavo, kuya nakutwalilaho
kukekesa cha sayasi.” Kaha ngwenyi, “Ove waputukanga kuya
ku mulauko.

262 “Kaha omwo chalingikile,” ngwenyi, “Ngwamwene ou lunga
uze asanyikile lyavene kupwa kapolofweto, munatachikiza,”
ambile ngwenyi, “ikiye mwesa ha chimbulu uze wakufutula
oku utoma kaha oku wilava hamwe.” Kaha ngwenyi, “Ikiye
akatukile kunyima ya chimbulu wamunene.” Ambile ngwenyi,
“Chapwile,” ambile ngwenyi, “muze mwilu mumavwe, kaha jila

kayapwile kuzeko hali chize kutohwa.” Kaha ambile ngwenyi,
“Uze chimbulu kukina, muze mupeho kuhita na mavava kaha
vyuma vimwe hali—hali kukwata chove,” kaha ambile ngwenyi,
“jino uze chimbulu kwimana na mukila kuhwingisa. Mukulwane
wamunene, chimbulu utoma, kutambuka mumukana.” Kaha
ambile ngwenyi—kaha ambile ngwenyi, “Uze mukweze kulaha
kuya kunyima yove, kwiza nakufuma nakutwala ku Canada,”
kaha uze lunga kuyoyela mu Canada. Kaha ikiye ambile
ngwenyi, “Twaya kunyima, kaha,” ambile ngwenyi, “ikiye
ambachile chimbulu, kweseka kungongomweza hali chimbulu
lyove lyalinene; kumuhonesa; kulingisa jitungi kuliveta
hamwe...” Ambile ngwenyi, “Echi kachatambukishile uze
chimbuluko; ikiye kupwa kaha nakutambuka.”

263 Ngwenyi, “Kahajino, kukasumuka kaha,” ngwenyi, “ove
unalumuka.” Ambile ngwenyi, “Chize nachiya nakupwa lwola
Iwa muchitatu ove wahanjikile, oloze lwola lwa muchivali ove
ngwove ‘Nanguya na kuvuwa.” Kaha ambile ngwenyi, “Ove
kawahashile kuhanjika nge ove walingile. Ove kuhanjika.”
Ambile ngwenyi, “Ove kwalumuka nakujinguluka kaha
kusanyika muthu ha lijina, kaha ambile ngwenyi, ‘Fuma
hano! Munatachikiza naumwe muthu nahase kutambuka muli
eyi jila chakuzeneka Kalunga kupwa wakutongola ikiye kuli
echi. Fuma hano!””

264 Kaha ngwenyi, “Uze lunga alumukile nakujinguluka.” Kaha
ngwenyi, “Uze lunga asonekele mikanda.” Kaha ambile ngwenyi,
“Kusali ya tungi yenyi,” uze ulava kaha utomonoka, kaha
kufukula hamwe, ambile ngwenyi, “kusali ya tungi ya chimbulu
uze asonekele lijina lyenyi, kufwachika vene ha mukanda. Kaha
ikiye kufuma nakwiza nakutwala ku kuto.”

265 Ambile ngwenyi, “Jino ove kuya nakushikumuka; nge
chimbulu wamunene kwalumuka, mujila nge omu ayile
kumulaukao kwakusuku nge omu muhashila.” Ambile ngwenyi,
“Enu munemana na kuzundula mavoko enu helu nge ngachize.”
Kahajino ikiye aputukile kulila. Ngwenyi, “Ndumbu walunga
Branham, kumona uze chimbulu kwimana kuze; jijita josena
na vyuma vimwe nge ngachize, kaha,” ambile ngwenyi, “chize
chipwiko hatulo na vyuma vimwe kumunyika.” Ambile ngwenyi,
“Ove wakwachila kumavoko helu chindende.” Kaha ambile
ngwenyi, “Ove kutala hamavu cheka, kumbata mahina, ambile
ngweyi, ‘Nanguya nakutambuka mumukoka kamwe heka!’”
Ambile ngwenyi, “Hamavu hosena kunyikisa kunyima na
vyangocho, nge ngachize.” Kaha ambile ngwenyi, “Kakwapwile
cheka chiyoyelo chinasaleko muli yami; Ngwaholokele kusali ya
lilolwa. Kahajino Ngwahindukile.”

Ngwenyi, “Chuma muka chalumbunukila, mwane?”

Ngwambile ngwami, “Ngunahono kutachikiza.”

266 Chimene chashishileho. . .Junior Jackson, uze alotele ha
kaposhi, munatachikiza, omwo Ngwayile kumulauko. Enu
anukenu chize? Ikiye angusanyikile, kakweji mokomoko avali
shimbu kanda chize. Tkiye apwilenga na chilota chize kuwema;
ikiye atela kungulweka yami. Kaha Ngwambile ngwami,
“Billy...”

267 Kuze kwapwile pamo twende kwimana kuze. Ikiye ambile
ngwenyi, “Junior Jackson, kuze, ambile ngwenyi ikiye atela
kukulweka ove chize chilota.”

Ngwambile ngwami, “Amutumine, pamo minyutu yitanu.”

268 Tkiye anehele puwenyi, kaha, ikiye ngwenyi, ha chinjiho.
Ikiye ngwenyi, “Ngwalotele, Ndumbu walunga Branham, yami
na pwevo lyami apwile na kutambuka.” Kaha ambile ngwenyi,
“Ngwatalile kunyima kumututuko, kaha Ngwamwene, kutala
nge, lipenga, nge umwe wavo kutuka.”

269 Talenu, kaye kavatachikiza chumamuka chili,
munatachikiza. Ove tachikiza chize. Etu tunatachikiza
chumamuka chili. Talenu? Etu tunatachikiza echi chili
nakuchitala kanawa, Vangelo vakusopesa, mwamono. Kaha
omu Pentagon kaha vosena, pamo omu chili nakwiza hazevene;
kaha mangana, omu vakiko vanahase kuya nge kuvwakuma
kaha kupwa nakuya, kufumisamo kufuma kalachuma
vakiko vakwechi. [Ndumbu walunga Branham kuveta minwe
yenyi—Muka.] Talenu, vakiko kavatachikizako chuma muka
echi, talenu. Echa vakiko kushinganyeka kalamwosena
vakiko vanatondo. Vakiko kusanyika mukutuka, mokomoko
kalamwosena. Vakiko vanahono kutachikiza, talenu.

270 Ambile ngwenyi, “Kaha Ngwamwene chize kwiza, kaha
Ngwatalile. Kaha chumamuka chapwile, apwile muthu hali
chimbulu.” Kaha ngwenyi, “Ikiye apwile nakwiza na miveso.”
Ngwenyi, “Ngwamwene ikiye apwile nakuya kulutwe lwami.
Kaha Ngwemanyine motoka yami, kutumbuka. Omu echi
chalingika,” ambile ngwenyi, “mutoka. . .chimbulu kwimana
muze mujila, uze utoma chimbulu wamunene kutambuka
nakuhita.” Lize likiko Lizu, mukiko, munatachikiza, kutambuka
muze mupeho.

2711 Ngwenyi, “Kwapwile lunga natwame kuze.” Ambile
ngwenyi, “Ikiye—ikiye apwile wakuvwala nge vindele; kapwile
kafunga kavangombeko, oloze,” ambile ngwenyi, “kusloka
nge mwangana vavimuna mokomoko chumachimwe.” Talenu,
muze mwosena mwangolo ja wangana, kufuma kumulauko;
vaze ma Indianas kuze ku Indianas; vimuna kuze, talenu. Kaha
ngwenyi, “Uze lunga apwile na litepa lyakukoka hamavu,
kaha apwile. . .apwile nakutala kusali ikwavo.” Kaha ngwenyi,
“Omwo ikiye alumukile kusali ikwavo,” ngwenyi, “apwile ove,
Ndumbu walunga Branham.” Ngwenyi, “Ove kawahanjikile
nge omu walinganga. Ove ngwove, ‘Junior!”” Amusanyikile

ikiye kapapa katatu. “Kaha ngwenyi, ‘Nanguya nakumilweka
mwakulingila.”” Kaha ambile ngwenyi, “Jino ove kukoka haze
vene ha chimbulu. Ove kutunga pamo vikuto vitatu, kaha
kumbata utangatanga, kha ove kuya nakutwala kumulauko.”

212 Jkiye ngwenyi, “Munyutu kaha, Ngwatalile nakujinguluka,
kaha hano kwiza na chimbulu wamundende kuhambakana
umwe, wamuyachi umwe, oloze wamundende, kaha kwimana.”
Ngwenyi, “Ngwatambukile nakujinguluka, ngwenyi, ‘Ikiye
atela kutuma echi kunyima yami.”” Ngwenyi, “Ngwengilile
muli chize.” (Junior nalingi kutambuka chindende, nawa.
Ikiye ambile ngwenyi, “Ove unatachikiza omu muhaka
mahinji ove, Ndumbu walunga Branham, kusunga kaha
vyumavimwe?”)  Ambile  ngwenyi, “Ngwashinganyeka,
‘Chamwaza, echi kungutela yami vene.’ Shikaho Ngwakokele
mihaya yami, kufuma nakuhita muutangatanga.” Ambile
ngwenyi, “Ngwakokele mihaya na ku mwimika, kumwalumuna
nakujinguluka kaha kukinduluka. Talenu? Omwo Ngwayile
kunyima,” ambile ngwenyi, “Ngwemanyine chimbulu, kufuma,
kuhanjika kuli pwevo. Uze chimbulu ayile.” Kaha ikiye...?...

273 Kahajino, likumbi shimbu kanda zau, makumbi atatu
kunyima okwo, kwejile Leo Mercier, kwiza nakushikumuka na
vene chilota chochimwe, kuhona kutachikiza chuma chimwe
hali chize; pamo kweseka kusemesa chimbulu wamunene
utoma kupwa na chimbulu wilava, kaha vakiko kavahashile
kuchilingako;  kulizakamina. @ Ngwenyi = Ngwatambukile
kuze, ngwenyi, “‘Leo,” kaha amulwekele ikiye chuma
muka Ngwalingile. Kangwazangile kuhanjika echiko hano,
talenu, oloze Ngwamulwekele ikiye chuma muka Ngwalingile.
“Ngwenyi, ‘Kamweshi nakumonako? Jino, kutachikiza echi,
Ngunahono kutachikiza Ed Daulton kupwa na isewenu, kaha
isewenu apwile na kawa wamusuku walijina. Enu namuya
nakutachikiza, Leo, nge enu muli nakulota. Oloze, omwo enu
namutonesa, anuka echi!’” Kaha ambile ngwenyi, “Kanda lyehi
nguvwenga kuhanjika kana.”

274 Ha lwola luze, Roy Roberson ejile nakwingila, ngwenyi,
“Ndumbu walunga Branham, enu anukenu kunyima okwo
shimbu kanda ove museze liuka lwola lwatete? Etu twapwile. . .
Ngwakumwene ove kutwama, nge mu Palachise. Etu twapwile
vosena, lizavu na vyumavimwe, vyatwamine nge kulya cha
Mwata chachingoloshi hamesa, kaha jino enu kuhanjika.
Kaha enu. . .Ikiye kapwile vene wakukunyuka kuhanjika hali
chizeko.” Ambile ngwenyi, “Livu litoma kwiza nakushikumuka
kaha kukatuka, kukutwala.” Vangahi vananuka chize—chize
chilota cha Ndumbu walunga Roy? Kaha ambile ngwenyi, “Lize
livu litoma kukutwala,” kaha ambile ngwenyi, “jino ove unanyi.
Ngwatambukile nakuya mujijila, kutambakana na kulila.”

275 Omu Ngwejile nakukanduka hano, kaha lize livoko
lyakalepa lyakulijinga, nge ikiye omu apwilenga, kutanga

echi. Ikiye kumbila lukombo kaha aputukile kulila omu
ikiye amwene yami kwiza kuze. Kangwamumweneko ikiye
kungulweka chilota. Kaha ikiye ambile ngwenyi. . .Kaha ikiye
apwile nakukomba. Ngwambile ngwami. . .

2716 “Kaha—kaha ove walovokele nakuya.” Ngwenyi,
“Ngwatambukile mujijila, kwosena, kweseka kuwana ove.
Kangwawanyineko, kumwe. Ngwapwile nakutambakana,
‘Mamalelo, Ndumbu walunga Branham, kanda kusezako!”
Ambile ngwenyi, “Livu litoma kwiza nakwingila, kaha
kukutwala kufuma kuli etu, kutwala kumulauko.” Chize
chapwile shimbu kanda kaposhi mokomoko kalachuma.
Ngwenyi, “Vakutulika kumulauko. Kaha Ngwatambakanyine,
kaha Ngwatambukile mujijila.”

277 Ngwenyi, “Hanyima chindende Ngwayile na kutwama
kumesa. Ngwaputukile kutala kuze ha mutwe wa mesa.”
Ambile ngwenyi, “Ngwahashile kaha kumona chize chikuma
kuli ove, kupwa uwambundumbundu.” Ambile, “Ove wapwile
unemana kuze.” Kaha ngwenyi, “Ove wahanjikanga na ngolo.
Kakwapwile numba kushinganyeka kuli chize.” Ngwenyi, “Kala
muthu evwushishile vene omwo ove wahanjikile.”

278 Mamalelo, ndumbwami walunga, ndumbu wapwevo, jino,
enu vosena muli chivezu, Ngunatachikiza omu chalumbunukila.
Talenu?

279 Tala kaha! Twama hakamwihi na Kulishitu. Echa ngumihule
jino, nge mukakuzata ka Mujimbu wamwaza, wa echi. Kanda
kumbata kala uleyako. Kanda kushinganyeka kalachuma.
Kutwama kuzevene palanga mukachi ka mukachi muli
chikungo cha Lizu, nge uli vene muli Kulishitu, mwomwo
chize chikiko kaha chuma chili nakuya na...Mwomwo, etu
tuli mukachi ka vakakuhungumwisa nge etu twayoyelemo.
“Echi chinahase kuhungumwisa navaze va Kusakula kachi
chahashile,” mwomwo vakiko kuwavisa, vakiko kulinga
kalachuma nge vosena.

280 Tomesa kuyoya chove. Fweta mikuli yove. “Kanda kupwa
namukuliko,” Mukiko ahanjikile Yesu. Jino, jino, Ngwatwale,
nge zuvo yove yakusokela kaha vyuma, ove watela kuchilinga.
Fumisa vyuma vyove kumavoko. Fumisa vyuma vyosena.
Lizange. Pwenu vakulizanga. Anuka, mu Lijina lya Mwata,
chumachimwe chili nakwiza nakusoloka.

281 Nguli nakuya nakwingila mujipili jauno mulungu, keshi
vene kuunyanga wa mihaleko; mukikovene, Ngwazanga
unyanga wamihale. Oloze Nguli nakuya kuze ha punga eyi,
kuhanjika, “Ove Kalunga, Ngunahono kutachikiza jila muka
yakutambuka, kaha Kangwatondele kujimbalisa echiko.
Ngukafweko.”

282 Ove ngulombeleko. Muya nakuchilinga? Nanguya
nakukulombelela. Ngwafwelela, ha jikeke jakuzala ja Kalunga,

nge Nangukaliwana na enu vosena, kaha etu natukaliwana mu
Lifuchi lya mwaza kuhambakana echi hano.

283 Kaha chuma muka etu tuli nakwiza hano? Chuma muka etu
tuli nakulinga? Etu tuli nakwiza hano, kuhema kuhema kuhema?
Etu tuli nakwiza hano, kuliwana nge zuvo yavangeji? Echi chili,
Kulishitu keshi kuhasa kwiza palanga lize Liuka linapu lya
kukupuka. Ikiye ali nakuvandamina hali etu. Ngwafwelela etu
tuli kumakumishilo.

28¢ Tala ha, mu California. Tala hajindombo. Tala hali vathu
nayitini vakujiha, uukenya. Kumana Kangwamilwezeleko
kunyima okwo, nge Martin Luther King mwaya nakutetekela
ava vathu mukujiha vathu chachinene? Vangahi vananuka
echi? [Chikungulwilo ngwacho, “Amena.”—Muka.] Keshi nge
milatuko; vakiko vatwamina kusunga muli vakiko. Chize
chinapu kupwa hamwe, kaha kalamwosena vakiko vatondele
kuchivuluka; napu liyavolo. Echi chakwoloka. Keshi kaha
chakusonekako, mulatu; chize mukiko chili muli vosena. Napu
liyavolo.

285 Vishinganyeka vyawongo na kukakasana cha muthu
vinahokoka. Kakweshi cheka lutalililoko. Vinahambakana
lutalililo. Chumachosena kwiza nakupwa mbandu kaha.
Vishinganyeka vya wongo wa muthu; vakiko kaveshi kuhasako
kupwa nakusakula.

286 Ngunapu mukamilingu. Kangweshi, chipwe Democrat
mokomoko Republican. Vakiko vosena vanapu majilo. Yami hali
Wangana umwe, kaha ou unapu Wangana wa Yesu Kulishitu.
Mukiko kaha. Oloze omu muno mukaye kulinga nalize lizu lya
vakawoma nge etu kupwa kuze jino, nge lize lizavu lya Texas etu
tukwechi muze? “Mwomwoika,” vakiko ngwavo, “kalachuma
vathu vanatondo! Kachi vakiko vanatondo communism, etu
natuya nakuvahana vakiko vaka communism. Kachi vakiko
vatondele kupwa hamwe, etu natuya nakuhana vakiko kupwa
hamwe. Kutonda kahandwa, etu kuhana kalavyosena.” Kumana
echi. . .Kuze muthu ali?

287 Qve Kalunga! Chize nge kamenga. Kuze muthu ali, mathu
uze muthu, uze nemana ha jishimbi? Kuze pwevo nemana ha
jishimbi? Kuze lize liuka lize linemanyina lushimbi? Kangweshi
na ngwee yinatela nalwola ha kuzeya, kuhana, shipilitu
yakulivwasana. Pwevo napu pwevo, echa ikiye apwenga pwevo
wakalemesa. Kachilunga napu lunga, echa ikiye apwenga lunga.

288 Kachi ikiye kolokoko...Nyi John Quincy Adamses? Nyi
wetu Abraham Lincolns, malunga vajishimbi? Kuze kuli Patrick
Hearry, ngwenyi, “Nguhane kukasunuka mokomoko nguhanenu
kufwa”?

289 Kuze muthu kwimana ha chumachize chakwoloka? Kuze
uze muthuuze keshu nawoma nakuhanjika? Chipwethuhu,
kaye kosena nakamufumbukila ikiye, kuhanjika chumamuka

chakwoloka; kaha kwimana hali echi kaha kufwa hali chize. Nyi
wetu Arnold von Winkelried cheka alikulihi lelo? Nyi malunga
vamuchano valikulihi? Kulihi kuli malunga vashipilitu? Vakiko
vaze vakuzeya kaha kulikungulula hamwe palanga vakiko
vanahono bnakutachikiza oho vakiko vanemanyina.

290 Kalunga, echa yami ngwimane na jishimbi ja Muthu umwe,
nge mukakuzata, eli Lizu lya Yesu Kulishitu. “Mwomwo melu na
mavu navikahita, oloze Kalyeshi kukahonako. Hali eli lilolwa
Nangukaya nakutungilaho Liuka Lyami; vikolo vya hetese
kavyeshi kahasako hali echiko.”

Echa twimanenu.

Kukisula lungoji lunahase kukasa
Michima yetu mu zangi ya Vakakulishitu;
Chize kulikata cha vishinganyeka

Chili nge chize Helu.

Jino linunge mavoko enu na umwe namukwavo.

Omwo etu natuteula chihanda,

Cheji kutuhana kukola chamukachi;

Oloze etu natuya nakupwa namuchima
wakulinunga,

Kaha lutalililo kuliwana cheka.

Palanga etu natukaliwana! palanga etu
natukaliwana!

Palanga etu natukaliwana kumahinji a Yesu;
Palanga etu natukaliwana! palanga etu
natukaliwana!

Kalunga apwenga na enu palanga
natukaliwana cheka!

291 Echa tunongamenu mitwe yetu jino, shimbu Ndumbu
walunga Neville atumwanga, mu lizu lya kulomba.

292 Kukinduluka ufukuuno, jino. Etu tuli nakuvandamina
kutanga chachinene ufukuuno, hano ha mbalaka. Kalunga
akukisule. Kaha ngulombeleko; Nanguya nakumilombelela.

293 Kanda kushinganyeka nge Ngunapu wakuvayangila,
masepa. Kanda kushinganyeka Nguli nakweseka kushinjika
chumachimwe hali ove. Ngwamizanga. Kaha Ngukwechi
jishimbi, eyi ikiko Mbimbiliya. Keshi numba Lizu limwe
kulifumisa muli Chize. Keshi numba lize limwe kuhakilako kuli
Chize. Kaha Ngwafwelela Echi mujila Echi vanachisoneka.

294 Echa tunongamenu mitwe yetu jino, kaha ndumbwetu
wakushishika, kafunga wamwaza kumwanga chikungulwilo.
Kalunga akukisule, Ndumbu walunga Neville. €\

